
Жоба 

Қазақстан Республикасындағы білім беруді дамытудың 

2011-2020 жылдарға арналған 

мемлекеттік бағдарламасы

Астана, 2010 ж.

Мазмұны 













































I. Төлқұжат (негізгі  параметрлері)









































Педагогтардың орташа жалақы деңгейі экономикадағы орташа жалақы деңгейіне жетеді


Ваучерлік қаржыландыру принципі бойынша педагогтардың 70%-ы біліктілік арттырудан өтеді


Білім беру ұйымдарының 90%-ында Қамқоршылық кеңестері құрылады


Орта білім беру ұйымдарының 90%-ы электрондық оқыту жүйесі қолданылады


100 % балалар ұйымдастырылған мектепке дейін қамтумен қамтамасыз етіледі


2020 жылы 12 жылдық мектепке толық көшу іске асырылады





Тәуелсіз тестілеу нәтижелері бойынша жоғары оқу орындарына түсу үшін шектік деңгейден өте алмаған түлектер санының үлесі 22,2 %-дан 10 %-ға кемиді


100 % мектептерде «Өзін өзі тану» тұлғаның адамгершілік-рухани даму бағдарламасы іске асырылады





Жұмыс берушілер қоғамдастығында біліктілікті тәуелсіз бағалаудан алғашқы реттен өткен техникалық және кәсіптік білім беру түлектерінің үлесі - 80% болады


Жұмыс берушілер қоғамдастығында біліктілікті тәуелсіз бағалаудан алғашқы реттен өткен жоғары және жоғары оқу орнынан кейінгі білім беру түлектерінің үлесі - 60% болады


Жоғары оқу орнын бітіргеннен кейін бір жыл жыл ішінде  жұмысқа орналасқан түлектердің үлесі 80 %-ға дейін жетеді


Білім беру ұйымдарына бірыңғай электронды оқыту жүйесін енгізіледі  




ІІ. Кіріспе 

Халықаралық тәжірибе ерте балалық шақтан ересек жасқа дейінгі адам капиталына, оның ішінде, білім беруге бөлінген инвестицияның қоғам мен экономикаға елеулі әсер ететінін көрсетіп отыр.  

Бай минералды ресурстар, қолайлы жағдайлар, нарықтық қарым-қатынастарды дамыту және мұнай экспортынан түскен жоғары табыстар нәтижесінде Қазақстан экономиканың жоғары қарқынмен өсуін сақтап қалды.   Минералды ресурстарды игеру  бүгінгі күнге дейін орасан зор мүмкіндікті  және орта- және ұзақ мерзімді кезеңде қолайлы өсу перспективасын сақтауды қамтамасыз етіп отыр.

Алайда, үнемі өзгеріп отырған экономикалық жағдайлар ұлттың ұзақ мерзімді экономикалық дамуын қамтамасыз ете аламайды. 2020 жылдан бастап мұнайды өндірудің физикалық көлемі өсуді тоқтатады немесе тіпті төмендейді.   Экономиканы көтеру шикізаттық емес өндірісті өсіру негізінде қамтамасыз етілетін болады.  


Экономикалық гүлденудің ұзақ мерзімді негізі және өмір сүру деңгейінің ең негізгі көрсеткіші өндірістің тұрақты дамуы болып табылады. Ол экономика белгілі деңгейінде пайдаланылатын ресурстарды бар ресурстарды интенсивтірек, тиімдірек немесе шығармашылықпен қолдану есебінен көбірек өндіргенде жүзеге асады. Өндіріс өсуінің негізгі бөлігінің бірі адам капиталына бөлінген инвестицияның сапасы мен деңгейі болып табылады.   

Адам капиталына инвестиция бөлу тез өзгеретін әлемге бейімделе алатын техникалық дамушы, өндіруші жұмыс күшін қалыптастыру үшін өте қажет. Болашақтың табысты экономикасы адам капиталы мен барлық сектордағы дәстүрлі ерекшеліктерді қоса алғандар бола алады. Сондықтан жұртшылықтың білім, білік және дағдыларына қаржыландыру Қазақстанды дамытудың негізгі бағыты болып табылады.  Бүгінде білім беруді жай ғана әлеуметтік қажеттілікке жұмсалатын шығыс емес экономикалық инвестиция деп түсіну қажет.    

Білім беру мен экономикалық дамуды байланыстырушы көптеген дәлелдер бар:  

 
- макро және микроэкономикадағы халықаралық зерттеулер білім беру, табыс пен өндірушіліктің тығыз байланыста екенін көрсетіп отыр. Оқытудың ерте кезеңіндегі инвестицияның үлкен қайтарымы болатынын көрсететін байланыс бірізді болмайды.   

 
- зерттеулер білімді экономика тұрақтырақ болатынын, білім беруді дамытуға жұмсалған қаржының ол сауаттылық кезеңіндегі фокус болсын немесе оқытудың орташа ұзақтығын жақсарту болсын өте маңызды екенін дәлелдеп отыр. Білім беруді қаржыландырушы мемлекеттердің экономикалық өсу көрсеткіштері де жоғары.  Экономикалық ынтымақтастық пен даму ұйымының зерттеулері (бұдан әрі - ЭЫДҰ) еңбекке қабілетті жастағы тұрғындардың орташа білім деңгейін 1 жылға арттырудың экономиканың 3-6%-н және экономика өсу шапшаңдығының 1%-ға артатынын дәлелдеп отыр. 


Осыған орай жаңа ұлттық көзқарас ұсынылады: 2020 жылға дейін Қазақстан – білімді мемлекет, ақылды экономика және жоғары білікті жұмыс күші. Білім беруді дамыту мемлекеттің экономикалық гүлденуінің негізі болуы керек. 

 
Қазақстанға білім беруді түбегейлі модернизациялау қажет: ауқымды және тұрақты білім беруді және оның сапасын жақсартуды инвестициялау көлемін арттыру.  

Экономикалық табыстармен қатар білім беру басқа да әлеуметтік табыстарды қалыптастырады.  Азаматтық қатысудың үлкен үлесін, жоғары әлеуметтік тығыздылық және интеграцияны, төменгі деңгейдегі құқық бұзушылықты қамтитын қоғамның – әлеуметтік капиталдың қалптасуына ықпал  етеді. Ең ерте жастағы білім беру әлеуметтік, эмоционалды және басқа да өмірге қажетті біліктердің қалыптасуында маңызды рөл атқарады. 

Білім беру қызметінің барлық спекторының алдағы дамуы пайдасының дәлелді аргументтері осында.   

Қазақстандық білім беруді жаңғыртуды жалғастыруды қамтамасыз ететін Қазақстан Республикасындағы білім беруді дамытудың 2011-2020 жылдарға арналған мемлекеттік бағдарламасы (бұдан кейін – Бағдарлама) Қазақстан Республикасының мемлекеттік саясатын жүзеге асырудың ұйымдастырушылық негізі болуы тиіс.

Бағдарлама білім беру жүйесіндегі мемлекеттік саясаттың ұйымдастырушы негізі ретінде білім берудің, басқару жүйесінің, білім беру қызметі субъектілерінің құқықтық-ұйымдастырушылық формаларының және экономикалық-қаржылық механизмдерінің құрылымындағы, мазмұны мен технологияларындағы өзгерістерді құрайтын ресурстары мен мерзімі бойынша бір-бірімен байланыстағы шаралар кешені болып табылады. 

Аталған элементтердің әрқайсысының автономды дамуы білім беру жүйесінің мемлекеттің әлеуметтік-экономикалық дамуының қазіргі кезеңдегі деңгейіне көтерілуіне мүмкіндік бермейді.  

Одан басқа, Бағдарлама шараларын жүзеге асыру салааралық мазмұнға ие және бірыңғай білім беру саясатын жүргізуге мүмкіндік беретін, бірыңғай білім беру және ақпараттық кеңістікті қалыптастыруды, білім беру жүйесінің өңірлік дамуындағы  сәйкессіздік  мәселелерін қамтамасыз ететін білім беру жүйесінің барлық  субъектілеріне бағытталған.  


III. Білім беру жүйесінің ағымдағы жай-күйін талдау

Қазақстан Республикасындағы мемлекет басшылығының адам капиталын дамытудың маңыздылығы мен қажеттілігін және білім беру жүйесін реформалауды бастау мен жүргізуге жан-жақты қолдау көрсетуінің нәтижесінде  білім беруді прогрессивті дамыту мен модернизациялау мүмкін болып отыр.  

Білім беру ұзақ мерзімді «Қазақстан - 2030» Стратегиясының негізгі приоритеттерінің  бірі болып отыр. Қазақстандағы білім беру реформаларының ортақ мақсаты білім беру жүйесінің жаңа әлеуметтік-экономикалық ортаға бейімделуі болып табылады. Қазақстан Президенті әлемдегі бәсекеге қабілетті 50 елдің қатарына республиканы кіргізу туралы мақсат қойған болатын. Осы мақсатты жүзеге асыруда білім беру жүйесін дамыту маңызды роль атқарады.  

Жаңа мақсаттарды шешу үшін Қазақстан Республикасындағы білім беруді дамытудың 2005-2010 жылдарға арналған мемлекеттік бағдарламасы, Қазақстан Республикасындағы техникалық және кәсіптік білім беруді дамытудың 2008-2012 жылдарға арналған мемлекеттік бағдарламасы, «Қазақстан балалары» бағдарламасы секілді бірқатар бағдарламалық құжаттар мен нормативті актілер қабылданды. 

Қазақстан Республикасы Президентінің жас дарынды қазақстандықтарға әлемдегі үздік университеттерде білім алуға мүмкіндік беретін «Болашақ» бағдарламасы еліміздегі адам капиталының дамуына қосылған елеулі үлес болды.    

Қазақстан қазіргі уақытта білім беру, адам мен бала құқығын қорғау саласындағы барлық негізгі халықаралық  құжаттарға қатысушы болып табылады. Бұл жоғары білім саласындағы жалпыға бірдей адам құқықтары Декларациясы, Балалар құқығы туралы Конвенция, Халықаралық адамдардың экономикалық, әлеуметтік және мәдени құқықтары Декларациясы, Болон және Лиссабон Конвенциялары және басқалар. Джомтьен мен Дакардағы «Баршаға арналған білім» Дүниежүзілік форумының ұсынымдарын қолдау және жүзеге асыру мақсатында Қазақстан «Баршаға арналған білім» атты Ұлттық іс-қимыл жоспарын қабылдады.    

Қазақстанның 2010 жылы Еуропа Ынтымақтастығы мен Қауіпсіздігі Ұйымына (бұдан әрі  - ЕЫҚҰ) басшылық жасауы Қазақстанның әлемдік білім кеңістігіне шығуына мүмкіндік беретін қосымша факт болып табылады. Осылайша біздің республикамыз кеңес үкіметі елдерінің және Азия елдерінің ішінде  алғашқы беделді халықаралық ұйымдардың бірін басқаруға ие болған ел болды. Сонымен қатар, бұл – бүгінде біздің мемлекетімізді алдыңғы қатарлы батыс елдерінің толық құқықты әріптес ретінде қабылдауын көрсететін Қазақстанның әлемдік кеңістікке белсенді кірігуінің тағы бір дәлелі.  

2020 жылға дейінгі елімізді дамытудың Стратегиялық жоспарының жоғары басымдылығы ретінде  адам ресурстарын дамыту болды. Экономикалық пайда болашақта жұмысшы күшінің өнімділігі мен сапасын едәуір көтеретін білім берудегі инвестицияларға байланыста болады. Сондықтан да алдағы онжылдықта білім беру қызметінің сапасын жақсартуға баса назар аударылатын болады.     

Ақпарттың, интеллектуалды өнімнің және идеялардың еркін қозғалысы жаһандандырудың бір факторы, сонымен қатар нәтижесі болып табылады. Жалпы тәуелсіздік алған жылдары ескі стереотиптердің шайқалуы мен жаңа демократиялық құндылықтардың және жаңа саяси және құқықтық мәдениеттің қалыптасуына байланысты қазақстандықтардың көпшілік көзқарасы өзгерді. Жас ұрпақ жаңа идеяларға ашық, жаһанша және болашақ санатында ойлайды.  

БҰҰДБ мәліметі бойынша Қазақстандағы сауатты тұрғындар 99,6 %-ды құрайды. Қазақстандықтардың білімнің құндылығын түсінуі, білімге, жаңа білуге ұмтылуы, дамуға және шыңдалуға дайындығы маңызды ресурс болып табылады. 

Жеке тұлғаның дамуының, мәдениаралық алмасулардың, пікірін еркін білдірудің, жаңашыл жобаларды, шығармашылық ойларды іске асырудың түпқазығы ретінде Қазақстанда қолайлы орта қалыптасқан. Бұл, өз кезегінде, жас ұлттың талаптары мен қызығушылығына барынша жауап беретін білім берудің прогрессивті жүйесін қалыптастырумен анықталады. Осылайша Қазақстанның қазіргі даму кезеңде білім беру негізгі роль атқарады.  

Еліміздің қазіргі әлемдегі орны адам капиталының сапасымен, білім берудің жай-күйімен және өнідірісте техника мен ғылымды пайдалану деңгейімен анықталады.  Технологияның дамуы жаһанданудың катализаторы және еліміздің бәсекелестік басымдылығы дамуының маңызды факторы болып табылады. Қазіргі білім мен технологияларға негізделген экономика жоғары технологиялы қоғам құрудағы сапалы жаңа өзгерістерге жетудегі табыстың кепілі болып табылады. 

Қазіргі заманғы технологиялар ақпараттарды жылдам және сапалы беру мен қайта өңдеуге мүмкіндік береді, бұл, өз кезегінде,елдің алдағы тұрақты дамуының маңызды факторы болып табылады.  

Қазіргі кезеңде елімізде жаңа инновациялық инфраструктураны құру, сонымен қатар, барын дамыту мен пайдалануға барлық мүмкіндік бар. Қазіргі заманғы ақпараттық- телекоммуникациялық технологияларды және басқа да ғылыми технологияларды дамытуға, оларды ғылыми-техникалық қызметке және өндіріс процесіне ендіру жалғастырылуда. Жоғары технологиялық өндірісті дамытуға ықпал ету, технология трансферттерін ұйымдастыру мақсатында ғылыми-зерттеу және тәжірибелік-құрастырушылық жұмыстарды жүргізу мен ұйымдастыруды үлестіру жүзеге асырылуда.  

Үлкен ара қашықтық секілді кедергіні жеңетін, ақпаратты көпшілік тұрғындарға қолжетімді ететін, ал білімді беруді жылдам және тиімді ететін қазіргі заманғы технологиялардың мүмкіндіктерін пайдалануды ескере отырып, білім беруді қаржыландыру арқылы адам капиталын сапалы дамыту секілді реалды қол жеткізуге мүмкін мақсаттар бар.   

 Бүгінде Қазақстан Республикасындағы білім беруді дамытудың 2005-2010 жылдарға арналған мемлекеттік бағдарламаларын жүзеге асыру нәтижесіде білім берудің барлық деңгейі тиісті ұйымдар жүйесімен институционалды қамтамасыз етілген. Білім берудің құрылымы ЮНЕСКО-97 халықаралық стандарттар жіктеуішіне сәйкес келтірілді. 12 жылдық оқытуды енгізу үшін жағдайлар жасалуда. Техникалық және кәсіптік  білім қайтадан қалпына келтірілді.  Бакалавр-магистр - Ph.D докторы үш деңгейлі  мамандарды даярлау енгізілді. 2009 жылы іріленген мамандықтар топтарын құрайтын Қазақстан Республикасы жоғары және жоғары оқу орнынан кейінгі мамандар жіктеуіші бекітілді.

Білім беру сапасын бағалаудың ұлттық жүйесі құрылды. Ол тәуелсіз сыртқы  бағалаудың барлық элементтерін (лицензиялау, аттестаттау, аккредиттеу, рейтинг, бірыңғай ұлттық тестілеу (бұдан әрі- ҰБТ), мемлекеттік аралық бақылау (МАБ), түлектерді кешенді тестілеу және басқалары) қамтиды.

Барлық облыстарда білім беру сапасын бағалаудың облыстық жүйесі енгізілуде.


Білім берудің барлық деңгейлерінің материалдық-техникалық базасы нығайтылуда.


Білім беру сапасы арттырылуда: ҰБТ-ң нәтижелері жақсаруда, халықаралық олимпиада жеңімпаздарының саны артуда.


Инклюзивті білім беру даму үстінде.


Балаларды ыстық тамақпен қамту және тасу мәселелері шешілуде.


Жыл сайын жоғары және жоғары оқу орнынан кейінгі білімді мамандарды даярлауға мемлекеттік білім тапсырыстар көлемі артуда.


Білім беруді ақпараттандыруды іске асырылуда. Білім берудің мазмұны мен технологиясы үнемі жетілдірілуде.


Жаратылыстану және математикалық білім сапасын арттыру бойынша өнімді жұмыс атқарылуда. Оның көрсеткіші ретінде қазақстандық оқушылардың халықаралық салыстырмалы зерттеулеріне 2007 жылғы Trends in Mathematics and Science Study (бұдан әрі – TIMSS ​ 2007) (36 елдің ішінде математика бойынша 5-ші орын және жаратылыстану бойынша 11-ші орын).  Қазақстан Республикасының Тұңғыш Президентінің 3 интеллектуалды мектебі жұмыс істейді.


 Үш тілде оқатын дарынды балаларға арналған арнайы мектептердің желісін құру бойынша жұмыстар жүргізілуде. Қазіргі кезде республикада үш тілде оқытатын 33 мектеп жұмыс істейді. Оларда 3749 бала оқиды.


 Білім және ғылым саласы бойынша 130 халықаралық келісім шарттарға қол қойылды. 150 –ден астам  білім және ғылым ұйымдары шетелдік серіктестермен тікелей байланыста.

Сөйте тұра қазақстандық білім беру саласы әлі де бәсекеге қабілетті бола алмай отыр.



Мектепке дейінгі тәрбие  мен  оқыту (бұдан әрі – МТО)


Мектепке дейінгі тәрбие  мен  оқытудың маңызын арттыру жалпы дүние жүзілік тенденциялар санына жатады. Балабақшаларға баратын балалар  аз ауырады,  білім берудің барлық деңгейлерінде білімді тез қабылдайды, жалпы өмірде табысты болып келеді.

 Мектепке дейінгі білім беру уақыты бала дамуының анағұрлым белсенді кезеңі болып табылады. Бұл кезеңде мектепке дейінгі жастағы балалардың ұлттық рухани-мәдени құндылықтар негізінде дене, нерв-психикалық, ой-өрісі сияқты өмірлік дағдылары қалыптасады.

Сапалы мектепке дейінгі тәрбие және оқыту балалардың әлеуметтік жағдайы мен тұратын орнына қарамастан  барлық  балаларға берілуі  тиіс. 

Қазіргі кезде Қазақстанда  мектепке дейінгі тәрбие және оқытумен балалардың  тек қана 38,7% ғана қамтылған, ал дамыған елдерде бұл көрсеткіш 90-100%.

Туу деңгейінің артуына байланысты балабақшалардағы орын тапшылығы елімізде орта есеппен жыл сайын 5-7 %-ды құрайды. Одан басқа 5 өңірде (Оңтүстік Қазақстан (8,1%), Қызылорда (11,8%), Жамбыл (10,7%) облыстарында, Алматы (11,3%), Астана (13,6%) қалаларында) туу көрсеткіші мен миграция әсерінен бұл көрсеткіш 11,1%-ды құрайды.

Балабақшаларда орта есеппен 100 орынға  111 баладан келеді, қалалық жерлерде – 120. Қалалық жерлерде әрбір үшінші бала, ауылдық жерлерде 100 баланың ішінен 5-і ғана балабақшаға барады. Инклюзивті оқыту да назардан тыс қалып отыр.

Елімізде, жекеменшік балабақшалардың желісі дамымаған, олардың үлесі балабақшалардың жалпы  санының  4,8%-ын ғана құрайды (4972-нің 237-сі).

Мектепке дейінгі тәрбиеге кететін және оқытуға кететін мемлекеттік бюджет шығынының үлесі соңғы жылдарда ішкі жалпы өнімнің  (бұдан әрі –ІЖӨ) шамамен 0,1% құрайды.  ЭЫДҰ  елдерінде  бұл шығын ІЖӨ-нің 1-ден 2%-ға дейін құрайды.

Орта білім 

Орта білім Қазақстанның адами капиталын қалыптастыруда басты рөль атқарады, себебі ол негізгі деңгей және оны тегін алу құқығы мемлекетпен кепілдендірілген. 

Орта білім сапасына қойылатын қазіргі заманғы талаптар білім берудің қазіргі заманғы ұлттық үлгісін қалыптастыру мен оны әлемдік білім беру кеңістігіне кірігуін қажет етеді.

Дарынды балаларға арналған 107 білім беру ұйымдары әртүрлі бағыттағы арнайы бағдарламалар: жаратылыстану-математика, қоғамдық-гуманитарлық, көп бейінді, музыкалық-эстетикалық,  әскери және спорттық бағыттар бойынша элитарлы білім береді.

Қазақстандық оқушылар халықаралық олимпиадалар мен ғылыми жарыстардан табыспен оралып жүр. Олар халықаралық олимпиадаларда салмақты бәсекелеске айналуда. Жеңімпаздардың саны тұрақты түрде дамуда.

Елбасы тапсырмасын орындау шеңберінде жаратылыстану-математика бағытындағы оқыту бағдарламаларын жүзеге асыратын, оқушы қызығушылығын, бейімділігі мен қабілетін толық ескеру үшін жағдайлар жасайтын «Назарбаев Интеллектуалды мектептері» желісін құру басталды. Қазіргі уақытта физика-математика бағытындағы 3 мектеп Астана, Семей және Көкшетау қалаларында жұмыс істейді.

Сонымен қатар орта білім беру жүйесінде материалдық-техникалық, оқу-әдістемелік базалардың нашар жабдықталуына, білім берудің мазмұны мен әдістемесін жаңартуға байланысты маңызды проблемалар орын алуда.

Қазіргі уақытта республикада 7576 күндізгі мемлекеттік жалпы білім беретін мектеп жұмыс істейді. Мектептердің жалпы санының 64%-ы үлгілік, 35,4%-ы - ыңғайластырылған ғимараттарда орналасқан, 201 мектеп апатты жағдайда. Мектептердің 37,4%-ы тасымалды суды қолданады.  70 мектеп 3 ауысымда, 1 мектеп – 4 ауысымда жұмыс істейді. Күрделі жөндеуді мектептердің 25,1%-ы қажет етеді. Республиканың бастауыш және орта мектептерінің 47,4 % -ында жаңа үлгідегі физика кабинеттерімен, 13,2 %-ы химия, 16,3%-ы биология, 46,7%-ы ЛМК-мен  жабдықталған. Әрбір бесінші мектепте асхана мен буфет жоқ.  80 % мектептік асхананың құрылғылары мен жабдықтары ескірген. 26,4 % (1999) мектепте спорт залдары  жоқ. Мемлекет есебінен қаржыландырылатын арнайы автобустармен балаларды мектептерге тасу бағдарламасы жоқ. 

Республиканың көптеген мектептерінде жалпы орта білім беру  деңгейінде бейіндік оқыту, ерте жастан кәсіптік бағдарды іске асыру үшін жағдайлар жасалмаған. Есептерге сүйенсек Бейіндік мектептерде 40 % 10 сыныптың түлектері оқуын жалғастырады. Сонымен қатар  Бейіндік мектептердің жұмысын,  оның ішінде жобалық қуаты 200 оқушы орындық, олардың көбісі - ауылдық жерлерден, жатақхананың жұмысын  ұйымдастыруға тура келеді. 

Қазақстандық білім беру жүйесінің ерекшілігі – шағын жинақты мектептердің (бұдан әрі – ШЖМ) болуы. 


Қазақстанның 7576 жалпы орта білім беретін ұйымының 4288-і ШЖМ, бұл жалпы санның 56,5%-ын құрайды. Ауылдық жерде - 4139 (68,6%) ШЖМ. 


Соңғы 15 жылда негізгі ШЖМ-ның саны 2 есеге көбейді. Әрбір төртінші мұғалім ШЖМ жағдайында жұмыс істеп, әрбір алтыншы қазақстандық оқушы ШЖМ жағдайында білім алады.        

Мүмкіндіктері шектеулі балалар саны ұлғаюда. Егер 2002 жылы олардың саны 120 мыңды құраса, 2009 жылы 149 246 мыңды құрады. Олардың 38%-ы ғана арнайы білім беру бағдарламаларымен қамтылған.  


Қазіргі заманғы білім беру жүйесін құру, оқытудың иннвациялық нысандары мен әдістерін енгізу педагог қызметкерлердің тұлғасына және кәсіптік құзыреттілігіне жоңары талаптар қоюда. Алайда қазіргі кезде талаптарға сай заңнамалық база және  педагог еңбегін материалдық және моралдық жағынан ынталандыратын, оның әлеуметтік мәртебесін көтеретін жүйе құрылмаған. 


Республиканың жалпы білім беретін мектептерінде 274914 педагог еңбек етеді. Олардың  236271-і (86%) жоғары білімді, 34882-сі (12,7%)- орта кәсіптік, 2831-і (1%) – аяқталмаған жоғары, 930-ы (0,3 %) – жалпы орта білімді. Жоғары санатты - 39111 (14,2 %), бірінші - 80978 (29,5 %), екінші - 81348 (29,6%) санатты, санаты жоқтар - 73477 (26,7%).


2009 жылғы 1 қаңтардан бастап 2008  жылғы 24 желтоқсанда № 111-IV  «Қазақстан Республикасының кейбiр заңнамалық актiлерiне ауылдық елдi мекендердiң әлеуметтiк сала қызметкерлерiн әлеуметтiк қолдау және ынталандыру мәселелерi бойынша өзгерiстер мен толықтырулар енгiзу туралы»  Қазақстан Республикасы Заңы күшіне енді. Осы бағдарламаны іске асыру мақсатында ауылдық жерлерге келген жас мамандарға тұрғын үй алуға 2009 жылдан бастап 70 АЕК,  2010 жылдан  – 630 АЕК шамасында көтерме ақы (90 мың теңгеден аса)  қарастырылған.


Мемлекеттік білім беру  ұйымдардындағы педагогикалық қызметкерлерді азаматтық қызметкерлер деп танылуына байланысты 2008 жылдан бастап жыл сайынғы еңбек  демалысын беру кезінде денсаулығын түзеуге бір лауазымдық еңбекақы мөлшерінде жәрдемақы беріледі.

2008 жылдан бастап білім беру ұйымдарының бастауыш сынып мұғалімдері  үшін аптасына 18 сағаттық нортативті оқу жүктемесі бекілді. Осыған байланысты олардың жалақысы 10 % -ға артты.


Қала жағдайында педагогтік қызметпен айналысатын педагог қызметкерлердің ставкаларымен салыстырғанда айлықақылар мен тарифтік ставкалар кемінде жиырма бес процентке арттырылып белгіленеді.


Педагогикалық қызметкерлердің мәртебесін арттыру үшін бірқатар іс-шаралар жүргізілуде. Әрбір жартыжылдық қорытындылары бойынша ең үздік білім беру қызметкерлеріне 75, 50, 30 мың теңге көлемінде жыл сайынғы сыйақы белгіленген.


Сонымен қатар, әрбір бесінші мұғалім 50 және одан үлкен жаста. Педагогтардың жалпы санынан 3 жылға дейінгі өтілі барлар – 13 %. Жыл сайынғы жас кадрлар есебінен толығу тек 2,6 %-ды құрып отыр.


Гендерлік сәйкессіздік, мамадықтың феминизациясы (83,1 % мұғалім әйелдер) байқалып отыр. Төмен жалақы (еліміздегі орташа жалақының 60 %-ға жуығы), педагог мамандығының беделінің болмауы жоғары білікті мамандардың бұл саладан кетуіне ықпал етеді. Инженер-педагогикалық қызметкерлердің мәртебесінің төмен болуы техникалық және кәсіптік білім беруге жоғары білікті кадрларды тартуға мүмкіндік бермейді.


Білім беру саласындағы мемлекеттік саясаттың басым бағыты жеткіншек ұрпақты тәрбиелеу жүйесін дамыту болып табылады. Алайда білім беру ұйымдарының және балалар қоғамдық ұйымдарының тәрбие беру әлеуетінің тиімділігі төмен болып отыр. Мектептерде еңбекпен тәрбиелеу және кәсіптік бағыт беру жүйесі құрыған, мектептердегі және мектептен тыс ұйымдардағы  әдеби және музыкалық шығармашылық үйірмелерінің, спорт секцияларының саны жеткіліксіз. Балалар және мектептік қоғамдық ұйымдардың қызметі нашар қойылған. Балаларды қосымша білім берумен қамту басқа елдермен салыстырғанда (30-50%) барлығы 21,5%-ды ғана құрайды.


Республикадағы орта білім берудің
 сапасы мен тиімділігіне кері әсер ететін факторлар - ескірген әдістемелік білім беру мазмұнын таңдау үрдісі, оқуға деген ынтаны төмендететін және оқушылардың денсаулығын нашарлататын ақпараттың шамадан тыс болуы,  тұлғаның дамуына емес үстірт нәтижелер алуға бағытталу, оқу жетістіктерін бағалаудың ескірген жүйесінің сақталуы болып табылады.


Осылайша бар  мәселелер орта білім беру жүйесін қазақстандық қоғам  дамуының және әлемдік  білім беру кеңістіне кірігу шарттарының  қазіргі заманғы талаптарға сәйкес жаңғыртуды талап етеді.


Техникалық және кәсіптік білім  (бұдан әрі -   ТжКБ)

Қазақстандық қоғамды реформалау жағдайында ТжКБ жүйесі тұлға мүдделерін, еңбек нарығының сұраныстарын, экономика мен әлеуметтік сфера дамуының перспективаларын  қанағаттантыруда маңызды рөл атқарады.


Қазақстан Республикасында 882 ТжКБ оқу орнындары бар, оның ішінде 322 кәсіптік лицейі, 560 колледждері жұмыс істейді.  Ондағы 171 оқу орны (немесе 19,7%) ауылдық жерлерде орналасқан, оның ішінде 133 (136) кәсіптік лицей және 35 колледжер.


ТжКБ оқу орындарында 609,0 мың адам, оның ішінде мемлекеттік тапсырыспен 221,0 мың адам (немесе 36,3%) білім алуда.


Техникалық және қызмет көрсету білікті мамандарын даярлау 177 кәсіп (416 квалификация)   бойынша жүзеге асырылады.


Мамандарға қойылатын ескірген біліктілік талаптары бойынша кадрларды даярлау мазмұны индустрия және жұмыс берушілер сұраныстарын қанағаттандыра алмайды.


Қолданыстағы инфрақұрылым және материалдық-техникалық жарақтандыру ТжКБ жүйесінде кадрлар даярлауды қамтамасыз ете алмайды.


ТжКБ жүйесінде оқыту жастар үшін тартымсыз және беделсіз болып отыр.


Инженер-педагогикалық қызметкерлердің мәртебесінің төмен болуы жоғары білікті кадрларды тартуға мүмкіндік бермейді.


Қаржыландыру көлемінің төмендігі мен тиімсіз басқару сақталып отыр. 

Жоғары, жоғары білімнен кейінгі білім және ғылым 

Жоғары оқу орнының саясаты халықаралық білім стандарттарына сәйкестендіретін, ғылым мен өндірісті біріктіретін, жоғары мектептің тәжірбие-нысаналық және интеллектуалдық әлеуетін күшейтумен, республика экономикасының барлық салалары үшін бәсекеге қабілетті және білікті мамандарды дайындаудың кәсіби шарттарымен міндетті түрде қамтамасыз етумен анықталады. 

Қазақстанның жоғары мектебі дүние жүзілік білім деңгейіне жетуге және бірыңғай білім беру кеңістігіне енуге ұмтылуы керек. Алға қойған мақсаттарға жету механизімі Болондық процестің өлшемдерін орындау болып табылады. Олар үш деңгейлі жүйеден тұрады: білім берудің несиелік технологиясы, оқытушылар мен студенттердің академиялық ұтқырлығы, сонымен қатар жоғары білім сапасына бақылау. 

Астана қаласында әлемдік деңгейдегі «Назарбаев Университеті» сияқты беделді жоғары оқу орнын ашу отандық инженер-технологиялық және ғылыми кадрларды дайындаудың сапалылығын және қазіргі кездегі ғылыми-зерттеу инфрақұрылымын қалыптастыруды қамтамасыз етеді. 

«Назарбаев Интеллектуалдық мектеп», мектепке дейінгі және орта білім оқу бағдарламалары университет бағдарламаларымен сабақтастығын қамтамасыз ететін болады. 

Білім беру процесін және оның құрамын қатаң тәртіпте белгілейтін республикада мемлекеттік жалпыға міндетті жоғары білім стандарты жұмыс істеуде. Кеңес үкіметінің жоғары мектебінен қалған мемлекеттік жалпыға міндетті білім стандартының (одан әрі – МЖМБС) құрылымы экономикадағы болып жатқан өзгерістерге ойдағыдай жауап қайтара алмайды. 


Қазіргі кезде оқу бағдарламалары мазмұнын анықтауда жоғары оқу орындарының академиялық бостандығы кеңейтілген: бакалавриат 40%-дан 50% дейін, магистратура 50% -дан 60% -ға дейін  компонент бойынша таңдау өсті. 

Жұмыс берушілердің көпшілігі жоғары оқу орындары түлектерінің, мамандардың сапасы қанағаттандырмайды. Білім беру бағдарламалары жұмыс берушілермен және экономикалық қажеттіліктерге сәйкес бола бермейді. 

   Қазақстандағы барлық жоғары білім жүйесін қамтитын негізгі жабық фактор болып сыбайлас жемқорлық болып табылады. Бұл факторды түбегейлі  жою бойынша нақты шаралар қолданбай жоғары білім саясаты тиімді іске аспайды. 

Жоғары оқу орындарын кадрлық қамтамасыз етуде келеңсіз жағдайлар орын алуда: профессорлық-оқытушылық жүйесін дайындайтын корпустың жоқтығы, қоса атқарушылық бойынша жұмыстың кең қолданылуы, сыбайлас жемқорлық орын алуда. 

Қазақстандағы жоғары оқу орындарының материалдық-техникалық ресурстары жаңартылмайды. Гуманитарлық мамандық және техникалық мамандықтар бойынша жоғары оқу орындарындағы кітапхана қорларын жаңарту нормалары орындалмауда. Көп пәндер бойынша оқулықтар дайындалмауда, тіпті кейбреулері аз таралыммен басылуда. Жоғары оқу орындарының ақпараттық ресурстары біріктірілмеген, кітапхана қорлары жекелеген сипатта орын алуда. Жоғары мектептің материалдық-техникалық және кадрлық қамтамасыз ету бойынша барлық бар нормативтер ғылыми және  әдістемелік негізде болуы шарт. 

Студенттердің академиялық ұтқырлығы өсуде. Республикадағы жоғары оқу орындарында 10 мыңнан астам шетел азаматтары оқуда, шетелдерде 20 мыңнан астам қазақстандықтар білім алуда. 3000-ға жуық «Болашақ» стипендиаттары  әлемнің 27 елінде оқуда. 

Қазіргі кезде білім беру қызметін қаржыландырудың қолданыстағы мемлекеттік қолдау механизмі жеткіліксіз. 

Осыған байланысты несиелік білім беру жүйесі жоғары білім алуға мүмкіндіктің және одан әрі жетілдіруді қажет етеді. 

Ғылым саласында ұзақ уақыт бойы қарастырылмаған бірқатар өзекті мәселелер орын алуда. Зертханалар жабдықтары мен материалдық-техникалық базасының ескіруі сапалы зерттеулер жүргізуге мүмкіндік бермейді. Конструкторлық бюро мен жобалық институт санының жеткіліксіздігі  өндірістегі трансферт технологияларын бәсеңдетеді. Ғылымның дамуына тартылған кадрлардың қартайюы байқалуда, жастарды тарту үшін жағдай жасалмауда. 

Ғылымды басқару жүйесін одан әрі жетілдіру қажет. Ғылымның ең басты мәселелерінің бірі қаржыландыру деңгейінің төмендігі. Ғылымға жеке меншік секторын тарту ІЖӨ-нің 0,22% құраса (бюджеттің қаржыландыру үлесі ШЖӨ-нің 0,13% құрайды), ал сәйкесінше АҚШ – 2,84%, Финляндияда — 4,0%, Ресейде — 1,2%. 

Ғалымның мәртебесі төмен болып қалуда, ал бұл талантты жастарды ғылымға тартуға кері әсерін тигізуде. 

Қазіргі кезде жоғары оқу орындары зерттеулер жүргізуге қарағанда білім беру қызметіне қарай ұйымдастырылған. Зерттеу қызметтеріне қатысу бойынша университеттер үшін мыналар мүмкін болып табылады: университеттер жаныннан зерттеу зертханаларын ашу, зерттеу қызметтері нәтижелерін коммерциализациялау, гранттар негізінде зерттеу жобаларын қаржыландыру. 

Ғылым саласындағы басқару принципі орталықтандырылатын және нарыққа бағытталатын болады. Ғылым мен бизнес арасындағы ынтымақтастық  дамитын болады, жаңа технологиялардың дамуын және олардың қолдануын қамтамасыз ететін тетік жасалды. 

Міндетті түрде өмір бойы оқуға көңіл бөлу қажет. 

Білім беру жүйесінің одан әрі жетілдірілуі  және келешекте сапасының еуропалық деңгейге дейін жеткізуі бойынша жұмыс осы бағдарламада жалғастырлатын болады. 

IV . Бағдарламаның мақсаты, міндеттері, мақсатты индикаторлары және іске асыру нәтижелерінің көрсеткіштері

Басты мақсаты:

 білім беру жүйесін түбегейлі жетілдіру үшін азаматтардың әл-ауқатын және экономиканың тұрақты дамуын қамтамасыз ететін оның бәсекеге қабілеттілігін арттыру, адамзат капиталын дамыту. 


Бағдарлама мақсаттары: 

қаржыландыруды жетілдіру

білім беру жүйесін жоғары білікті кадрлармен қамтамасыз ету, мемлекеттік қолдауды күшейту және педагогикалық жұмыскерлердің еңбегін ынталандыру 

білім беру саясатының барлық субъектілерінің рөлін және олардың өзара байланысын арттыру 

үздік білім беру ресурстары мен технологияларына оқушылардың, мұғалімдердің бірдей қолдану мүмкіндігін қамтамасыз ету, білім сапасын жақсарту мен басқару тиімділігін арттыру үшін оқу процесін автоматтандыру 
 1 жастан 6 жасқа дейінгі балаларды мектепке дейінгі сапалы тәрбие және оқытумен толық қамтамасыз ету, олардың мектепке даярлығы үшін әр түрлі мектепке дейінгі тәрбие және оқыту бағдарламаларына балалардың теңдей қолжетімділігі

 12-жылдық мектепте интеллектуалдылықты, Қазақстан Республикасының рухани және дене жағынан дамыған азаматын қалыптастыру, жылдам өзгеретін өмірде жетістікті қамтамасыз ететін оның білім алу қажеттілігін қанағаттандыру, еліміздің экономикалық әл-ауқаты үшін адамзат бәсекеге қабілетті адами капиталды дамыту 

      
 индустриалды-инновациялық даму талаптарына сәйкес ТжКБ жүйесін жетілдіру 

тұлғалық қажеттілік пен елдің индустриалды-инновациялық даму міндеті, еңбек нарығының қажеттілігін қанағаттандыратын жоғары білім сапасының деңгейін жетілдіру 


Мақсатты индикаторлар : 

орта білім ұйымдарында 100% жан басы қаржыландыруды енгізу 

 
мұғалімдердің орта еңбек ақыларының деңгейі экономикадағы орташа еңбек ақы деңгейіне дейін жеткізілетін болады 

мұғалімдердің 70% ваучерлік қаржыландыру бойынша біліктілігін арттырады 

білім беру ұйымдарының 90% -да Қамқоршылық кеңестер құрылған 

орта білім беру ұйымдарының 90% -да электрондық оқу жүйесі қолданылуда 

ұйымдастырылған мектепке дейінгі біліммен балалардың 100% қамтылған 

12 жылдық мектепке толық көшу  2020 жылы іске асырылады

тәуелсіз тестілеудің нәтижесі бойынша жоғары оқу орындарына түсу үшін мектеп түлектерінің шектік деңгейден өте алмау үлесі 22,2% -дан 10% -ға дейін төмендейді 

мектептерде «Өзін-өзі тану» адамның рухани-адамгершілік бағдарламасы 100%  іске асуда 

 PISA,  TIMSS,  PIRLS, TIMSS,  ADVANCED,  ICILS,  TEDS-M халықаралық салыстырмалы зерттеулерге қатысу

  жұмыс берушілер қауымдастығында  бірінші реттен біліктілігін тәуелсіз бағалаудан өткен ТжКБ түлектерінің үлесі 80%  

жұмыс берушілер қауымдастығында  бірінші реттен біліктілігі тәуелсіз бағалаудан өткен жоғары оқу орындары түлектерінің үлесі 60%


 жоғары оқу орындары түлектерін еңбекпен қамту ЖОО-ны бітіргенен кейін  бірінші жылда – 80% дейін жетті 


 Алға қойған мақсаттарға жету үшін келесі міндеттерді орындау қажет: 


 жан басына шаққандағы қаржыландыру әдісін өңдеу және оны білім беру ұйымдарына енгізу 

білім беру менеджментін жетілдіру

педагог мамандығының беделін көтеру

оқу процесін автоматтарндыруды енгізу


 мектепке дейінгі ұйымдардың санын арттыру 

12 жылдыққа көшуді іске асыру

          шағын жинақты мектеп мәселелерін шешу 

          мектептерде инклюзивтік білімді жетілдіру 

         еңбек нарығының қажеттілігіне сәйкес техникалық және кәсіптік білім (ТжКБ) жүйесін кадрлармен қамтамасыз ету 


 елдің индустриалды-инновациялық даму жобасын жоғары және жоғары оқу орнынан кейінгі білімді  кадрларымен қамтамасыз ету 


 жоғары білім жүйесінің еуропалық аймаққа кіруін қамтамасыз ету 

білім және ғылымның үйлесімділігін қамтамасыз ету, интеллектуалдық меншік өнімдерін коммерциализациялау үшін жағдай жасау

Міндеттерге жету келесі  индикаторлармен өлшенетін болады:


магистр дәрежесі бар жоғары мектеп педагогтарының үлесі – 10 %;


оқыту кезінде ағылшын тілін қолданатын педагогтардың үлесі - 30%;


жаңа технологияларды зерделеу үшін  өндірістік кәсіпорындар базасында тағылымдамадан өткен ТжКБ ұйымдарының инженер-педагогикалық кадрлар үлесі –5 % жыл сайын;   


елімізде біліктілік арттыру және қайта даярлаудан өткен ЖОО-лардың  ППҚ-ның үлесі - 5 % жыл сайын;  


ЖОО-ларда  корпаративті басқару принциптерін енгізу - 65 %;


оқытуда ИКТ-ны пайдалану бойынша біліктілік арттырудан өткен педагогтардың үлесі, 2015 жылы олардың жалпы санының 90 %-ын құрайды;


1 компьютердегі оқушының саны – 1;


Жалпы мектепке дейінгі ұйымдардан мектепке дейінгі шағын орталықтар үлесі – 52,7 %;


топтың жалпы толымдылығының орташа көрсеткіші – 24 адам;


балабақшалар жалпы санынан жекеменшік балабақшалардың үлесі- 13 %;


ведомстволық және мемлекеттіктік балабақшалардың үлесі -  %;


мектептердің жалпы санынан жаратылыстану-математикалық бағыт бойынша бейіндік мектептердің үлесі – 16,5 %;


мектептердің жалпы санынан жаңа модификациялы кабинеттері (химия, биология, физика, лингафондық және мультимедиалық кабинеттер) бар мектептердің үлесі – 100 %;


мектептердің жалпы санынан апатты жағдайдағы мектептердің үлесі-1%;


оқушы орнының тапшылығы – 30 мың;


мектепке және мектептен үйлеріне сапалы және ыңғайлы тасумен қамтылған  тасымалға мұқтаж  оқушылардың үлесі (мұқтаж балалардың жалпы санынан) - 100%;


ресурстық орталықтар саны – 160;


мүмкіндігі шектеулі балалалардың жалпы санынан инклюзивті білім берумен қамтылған балалардың үлесі - 50 %;


табысы аз отбасы балаларының санынан тегін ыстық тамақпен қамтамасыз етілгендерінің үлесі – 100 %;


мамандықтардың жалпы санынан кәсіптік стандарттармен қамтамасыз етілген мамандықтардың үлесі - 90 %;


ТжКБ  оқу орындарында мемлекеттік тапсырыс есебінен оқитындардың жалпы санынан кәсіпорындар базасында тәжірибеден өту үшін орындармен қамтамасыз етілген білім алушылар үлесі – 90 %;

білім алушылардың жалпы санынан  жұмыс берушілер қаражаты есебінен оқып жатқан білім алушылардың үлесі – 1,8 %;


техникалық және кәсіптік біліммен қамтылған  14-24 жасар жастардың үлесі – 28,7 %;


ТжКБ оқу орындарының жалпы санынан қазіргі заманғы оқу құрылғыларымен жабдықталған оқу орындарының үлесі - 90 %;


магистрлар даярлауды жүзеге асыратын ЖОО-лардың үлесі – 85 %;


PhD докторларын даярлауды жүзеге асыратын ЖОО-лардың үлесі – 22 %;


Қазақстан Республикасында кредиттік оқыту технологиясы бойынша кредиттерді ауыстырудың еуропалық үлгісі (ESTC) бойынша есептеу балдар жүйесін енгізген ЖОО-лардың үлесі – 100 %;


шетелдік ЖОО-лармен екі дипломды білім беру бағдарламасын іске асырған ЖОО-лардың үлесі – 70 %;


«Болашақ» бағдарламасы стипендиаттарының 90 %-ы магистратурада, докторантурада оқуда, ғылыми тағылымдамада жүр;


ғылыми зерттеулер нәтижесін өнеркәсіпке трансферттеу негізінде білім мен ғылдымды кіріктендіру жолымен инновациялық қызмет атқарып жатқан инновациялық университеттерді құру - 20%;


жатақханадағы орынға мұқтаж студенттердің жалпы санынан  жатақханамен қамтамасыз етілгендерінің үлесі – 85 %;


Республикалық ЖОО-аралық электрондық кітапханаға қол жетімділігі бар ЖОО-лардың үлесі – 100 %;


Мамандықтар бойынша МЖМБС-да ЖОО-лардың академиялық бостандығын кеңейту- 70 %;


танылған агенттіктерде халықаралық мамандандырылған және институционалды аккредиттеуден өткен ЖОО-лардың үлесі – 14 %;


жоғары білікті мамандар мен жас ғалымдарды даярлайтын «Назарбаев университеті» жұмыс істейді;


халықаралық стандарттар бойынша тәуелсіз ұлттық институционалды аккредиттеуден өткен ЖОО-лардың үлесі – 65 %;


техникалық ЖОО-лардың жалпы санынан инновациялық құрылым, ғылыми зертхана, технопарктер, орталықтар құрған ЖОО-лардың үлесі - 50%;


Бағдарламаны іске асырудың мақсатына, мақсатты индикаторларына, міндеттері мен нәтижелердің көрсеткіштеріне Білім және ғылым министрлігі еңбек және әлеуметтік қорғау, байланыс және ақпарат, индустрия және жаңа технология, туризм және спорт, мәдениет министрліктерімен, ҮИИД-ң салалық министрліктерімен, жергілікті атқару органдарымен, Жұмыс берушілер ассоциациясымен, «Атамекен» одағымен бірлесе отырып жететін болады.

V. Бағдарламаның негізгі бағыттары, алға қойған 

мақсаттарына жету жолдары және тиісті іс-шаралары


Білім беруді дамыту мына бағыттарда іске асырылатын болады:


білім беруді қаржыландыру


білім беру менеджменті

педагог мәртебесі

«e-learning» электрондық оқыту

мектепке дейінгі тәрбие мен оқыту

орта білім

техникалық және кәсіптік білім

жоғары және жоғары оқу орнынан кейінгі білім

Білім беру жүйесін қаржыландыру

Мақсаты: Қаржыландыруды жетілдіру

Мақсатты индикатор: білімді қаржыландыру 2015 жылы                      2011 жылмен салыстырғанда 1,3 есеге арттырылды.


Қаржыландыруды жетілдіру мақсатында:


жан басына шаққанда қаржыландыру әдістемесін әзірлеу және білім беру ұйымдарына оны енгізу;


оқытуға арналған мемлекеттік жеке  кредит беру жүйесін дамыту жоспарлануда.


Білім беру жүйесін қаржыландырудың жаңа тетіктері білім беру сапасын арттыруға бағытталған.


Жан басына шаққанда қаржыландыру әдістемесін әзірлеу және білім беру ұйымдарына оны енгізу


Нәтижеге бағдарланған бюджеттеу орта білім беруде мемлекеттік шығыстарды басқару саласындағы реформалардың құрамдас бөлігі болады.


2011 жылы бюджеттік шығыстардың тиімділігін арттыруға мүмкіндік беретін жан басына шаққанда нормативтік қаржыландыру әдістемесі әзірленетін және халықтың әртүрлі жіктері үшін сапалы білімге қолжетімділігін артыруға ықпал ететін болады.

Жан басына қаржыландыру бірінші кезеңде жоғары мектептер үшін жүзеге асырылады. 2013 жылы жалпы орта білім берудің жан басына қаржыландыру жүйесі 4 жоғары мектептің (Астана, Алматы қалалары, Оңтүстік Қазақстан, және Қостанай облыстары) базасында сынақтан өткізіледі. Бұл үшін жан басына қаржыландыру жүйесі бойынша мынадай нормативтік-құқықтық құжаттар әзірленеді: Жоғары мектеп туралы ереже, Жоғары мектептер қызметінің ережесі, Мемлекеттік тапсырысты қалыптастыру және бөлу тәртібі.

Негізгі және бастауыш мектепте жан басына қаржыландыру жоғары мектепте алынған тәжірибенің негізінде енгізілетін болады.

2015 жылы мектепке дейінгі тәрбие мен оқыту  жан басына қаржыландыру негізінде нысаналы трансферттер арқылы мемлекеттік бюджеттен қаржыландырылады. Жергілікті өкімет билігі әртүрлі меншік нысандарындағы провайдерлерден конкурстық негізде қызметтерді сатып алудың әкімшісі болып табылады. 

Техникалық және кәсіптік білім беру жүйесінде ҮИИД-нің (үдемелі индустриялды инновациялық даму) 12 саласы бойынша бір маманды даярлауға арналған шығындардың нормалары бекітіледі:

2011 жылы – Ақмола облысында жанбасына қаржыландыруды енгізу бойынша пилоттық жоба іске асырылатын;

2012 жылдан бастап ТжКБ-ны жан басына шаққанда қаржыландыру жүзеге асырылатын болады.

Одан басқа 2015 жылға қарай жұмыс берушілер, жер қойнауын пайдаланушылар қаражаттарын тарту және шоғырландыру үшін ТжКБ-ны қолдаудың 16 өңірлік  қоры құрылатын болады.

Сонымен қатар, инвесторларға  білім беру саласында  салықтық жеңілдіктер қарастырылатын болады.

Оқуға арналған мемлекеттік жеке  кредит беру жүйесін дамыту

Жоғары білімге қолжетімділікті қамтамасыз ету үшін мемлекеттік білім берудің жинақ  жүйесін (МБЖЖ) құру арқылы білім беру қызметін  қаржыландырудың мемлекеттік қолдау жүйесін жетілдіру жоспарлануда.

Білім беру кредитін беру жүйесі екінші деңгейлі банк арқылы «Қаржы орталығы» АҚ-тың нысаналы салымдары есебінен жүзеге асырылады.

Гранттың баламасы немесе екінші деңгейлі банктер беретін оқуға арналған кредит бойынша кепілдік ретінде халықтың жеке меншік жинағы есебінен оларға арналған және мемлекетті қолдау үшін жоғары, техникалық және кәсіптік білімге қолжетімділікті қамтамасыз ететін МБЖЖ құрылады.

МБЖЖ «Қазақстанның тұрғын үй құрылысы жинақ банкі» АҚ жинақ  сызбасы бойынша жұмыс жасайды.

Ата-ана Қормен баланы оқытуға жинақтау қоры туралы шарт жасайды. Белгіленген мерзім бойы тиянақталған көлемде ай сайын қаржы енгізіп отырады. Шарт аяқталған соң жинақталған ақшадан оқыту  төлемі үшін қажетті сома оқу орнының шотына аударылады. Оқудың жетпеген сомасын  кредит есебінде ең төменгі пайыздық ставкада Қор төлейді. 

Халықтың жинақтық білім беру салымдарына Қор қайта қаржыландыру ставкасы бойынша сыйақы аударады. Осы ретте, қаражатты жинақтау кезеңінде мемлекет жыл сайынғы мемлекеттік сыйақы аудару  түрінде салымшыны көтермелейтін болады. 

Екінші деңгейлі банктер арқылы «Қаржы орталығы» АҚ нысаналы салымдар есебінен  білім беру кредиттерін беру жүйесін құру:

-пайыздық ставкаларды төмендету арқылы білім беру кредиттерін алуға қолжетімділікті арттыруға;

-заем алушының міндеттемелерін орындауға байланысты серіктес банктердің қатерлерін төмендетуге;

-жаңа серіктес банктерді тарту арқылы білім беру кредиттерінің рыногында бәсекеге қабілетті ортаны құруға мүмкіндік береді.

Педагог мәртебесі


Мақсаты: Жоғары білікті  кадрлармен білім беру жүйесін қамтамасыз ету, мемлекеттік қолдауды күшейту және педагог қызметкерлердің еңбегін ынталандыру.


Мақсатты индикаторлар:


Педагогтің орташа  жалақысы экономикадағы орташа жалақыға жетеді


Педагогтердің 70%-ы ваучерлік қаржыландыру принципі бойынша біліктілігін арттырудан өтеді.

Аталған мақсатқа қол жеткізу үшін мынадай міндеттерді шешу қажет:

педагогтерді даярлау және олардың біліктілігін арттыру сапасын қамтамасыз ету

педагог кәсібінің беделін арттыру

кәсіби шеберлік деңгейі бойынша педагогке қойылатын талаптарды арттыру

Білім сапасы бірінші кезекте сапалы даярланған педагогтермен  айқындалады, олар бұл білімдерін әртүрлі әдістер арқылы білім алушыларға береді.

Педагогтерді даярлау және олардың біліктілігін арттыру сапасын қамтамасыз ету

2011 жылдан бастап:

«Болашақ» бағдарламасының шеңберінде ТжКБ және ЖОО-лар үшін  ағылшын тілінің педкадрларын даярлау қамтамасыз етілетін болады;

Көптілді білімі бар педагог кадрларды даярлау базалық пән  циклінде шет тілі бойынша кредиттер көлемін кеңейту арқылы жүзеге асырылады. Бұл үшін Үлгілік оқу бағдарламаларына  үш тілде  сабақ беретін педагогтерді даярлау бөлігіне өзгерістер енгізіледі;

Педагогтерді, оның ішінде шағын жинақты мектептер (бұдан әрі – шжм) үшін даярлау бағдарламасы, педагог кадрларды даярлайтын ЖОО-ларда  (Абай атындағы Қазақ ұлттық университеті, Е.Бөкетов атындағы Қарағанды мемлекеттік университеті, Ақтөбе, Қостанай, Павлодар және Семей мемлекеттік педагогикалық институты)  жоғары мектеп үшін мұғалімдерді мақсатқа сай даярлауға (екі дипломды білім бойынша кадрлар даярлау, мысалы, математика-физика-информатика) арналған мемлекеттік тапсырыс негізінде білім беру магистрінің бағдарламасы жетілдіріледі;

Жаңа білім беру бағдарламаларына сәйкес біліктілікті арттыру бағдарламасы жаңартылады және білім беру ұйымдарының педагог қызметкерлерінің біліктіліктерін арттыру қамтамасыз етіледі.

Педагог қызметкерлердің біліктілігін арттыру Білім беру жүйесінің басшы және ғылыми-педагогикалық кадрлары біліктілігін арттыратын республикалық институтында (бұдан әрі – БЖ БАРИ), облыстық біліктілікті арттыру институттарында (бұдан әрі – облБАИ), 5 өңірлік біліктілікті арттыру  орталығында (Ақтөбе, Қостанай, Павлодар, Семей, Тараз мемлекеттік педагогикалық институты)  жүзеге асырылады. 2011 жылы        70,2 мың адам, 2015 жылға қарай -72,6 мың адам, 2020 жылға қарай -                73,7 мың адам біліктілікті арттырудан өтеді.

Осы ретте, барлық педагогтер 12 жылдық білім беру технологиясы және бейіндік оқыту бойынша біліктіліктерін арттырудан өтеді.

Даярлауды және біліктілікті арттыруды жүзеге асыратын білім беруді ұйымдастырудың қашықтықтан оқытуын қамтамасыз ету мақсатында интерактивтік жабдықтармен жарықталады.

Жылсайын мектепке дейінгі және орта білім беру жүйесінің педагог кадрларының біліктілігін арттыруға мемлекеттік тапсырыс 10%-ға арттырылады. Оның ішінде мына мамандар үшін:

мектеп жасына дейінгі және мектеп жасындағы балаларды кіріктірілген оқыту (инклюзивті);

даму мүмкіндігі шектеулі балалармен жұмыс;

білім беру бағдарламаларын іске асыру (жылсайын 18000 адам).

Техникалық және кәсіптік білім беру  жүйесінде мыналар:

жылсайын 1000 педагог қызметкерлердің біліктілігін арттыру, білім беру ұйымдары мен кәсіпорындарының базасында өндірістік оқыту шеберлерінің аралас кәсіптерді меңгеруі;

шетелде 144 өндірістік оқыту шебері мен  арнайы пәндер оқытушыларының біліктілігін арттыру;

жылсайын  500 арнайы пәндердің оқытушылары мен әлеуметтік әріптестіктер есебінен кәсіпорындарда 250 өндіріс шеберлерін тағылымдамадан өткізу;

жыл сайын оқу орындарының 350 басшы қызметкерлерін даярлау және олардың біліктілігін арттыру ұйымдастырылады.

Басым бағыттар бойынша алдыңғы қатарлы отандық және шетелдік өнеркәсіптік кәсіпорындармен ЖОО-лардың көпжақты бірігулері мақсатында ПОҚ-тың шетелде жылсайын 100 адамға дейін біліктілігін арттыру ұйымдастырылады.

Біліктілікті арттыру жан басына қаржыландыру және біліктілікті арттыру нысанын, мазмұнын, мерзімдерін педагогтердің таңдау еркіндігін қамтамасыз ететін оқыту процесін ұйымдастырудың модульдік жинақтау принциптеріне негізделген ваучерлік жүйе бойынша өткізіледі.

2012 жылы Астана, Алматы, Павлодар қалаларында  ваучерлік жүйенің сынақтан өткізу жүзеге асырылатын болады, көшу – 2013 жылдан бастап.

Педгог кәсібінің беделін арттыру:

Педагог кәсібінің беделін арттыру үшін бірқатар іс-шаралар жүзеге асырылады.

2013 жылдан бастап  мектепке дейінгі және орта білім берудің педагог қызметкерлеріне  біліктілік санаты үшін  төленетін  қосымша ақының мөлшері арттырылатын болады.

Педагог қызметкерлердің орташа жалақысы 2015 жылы экономикадағы орташа республикалық жалақының деңгейіне жеткізіледі.

2016 жылдан бастап:

Азаматтық қызметшілер лауазымдарының тізіліміне (G-10-нан G-8-ге дейін) өзгерістер енгізу  арқылы өндірістік оқыту шеберлерінің жалақыларын  арттыру қарастырылады;

Педагог магистрлер үшін шағын жинақты мектептердегі жұмысына, педагог қызметкердің жоғары нәтижесіне еңбекке ақы төлеу нормативтері жетілдіріледі;

қазіргі қосымша ақылар мен үстеме ақылардың мөлшерлері қайта қаралады. Жыл сайынғы еңбек демалысына берілетін сауықтыру жәрдемақысы бір лауазымдық жалақыдан екі лауазымдық жалақыға көбейтіледі;

мемлекеттік бюджеттен және жұмыс берушілер қаражаттарынан  төлемдерді қоса қаржыландыру бөлігінде зейнетақы қорын қалыптастыру тетігі жетілдіріледі;

 жылдар бойы сіңірген еңбегі үшін зейнеткерлікке шығу мүмкіндігі қарастырылады.

Кәсіби шеберлік деңгейі бойынша педагогке қойылатын талаптарды арттыру

Жоғары білім беру сапасын қамтамасыз ету үшін білікті кадрлар болу қажет. Ол үшін педагогтерге қойылатын талаптарды күшейту жөнінде шаралар қарастырылуда.

2016 жылдан бастап жұмысқа алғаш рет немесе педагог қызметінің үзілісінен кейін қабылданып жатқан педагогтер біліктілігінің деңгейін растау рәсімі енгізілетін болады. Білім беру ұйымдарына жұмысқа қабылдау ережесі әзірленеді, ол азаматтардың аталған санаттары  үшін тестілеуден өтуді көздейді.

Жоғары орта мектеп үшін  мұғалімдерді іріктеу кезінде білім беру саласындағы магистр дәрежесінің барлығы көтермеленетін болады.

Өздігінен білім алу және өзін-өзі жетілдіру  педагогтің портфолионда өз көрінісін табады.

Педагог кадрларды даярлау сапасын бақылау және ынталандыру үшін барлық өңірлерде  тәуелсіз аттестаттау агенттіктері құрылады.

Педагогтерді аттестаттау  мұғалім білімін тестілеу рәсімінен, қызметі туралы есептен білім беру беру процесі мен қоғамдастық қатысушыларының пікіртерімінен тұратын кешенді бағалау негізінде өткізілетін болады.

2016 жылдан бастап математика мұғалімі TEDS-M халықаралық салыстырмалы зерттеуге (Teacher Education and Development Study in Mathematics) – орта мектептің бастауыш және орта буынының математика мұғалімдерінің кәсіптік білім сапасын бағалауға қатысатын болады.

Білім беру менеджменті

Мақсаты: білім беру саясатының барлық субъектілерінің рөлін күшейту мен олардың өзара әсері

Мақсатты индикатор: білім беру ұйымдарының 90%-ында қамқоршылық кеңестері құрылды

Бұл мақсатқа жету үшін келесі міндеттерді шешу керек:

білім берудің басқару жүйесін жетілдіру;

білім беруді дамытудың мониторинг жүйесін жетілдіру.

Білім берудің басқару жүйесін жетілдіру

Еңбек рыногындағы қатаң бәсекелестік білім беру менеджменті жүйесінің ұтқырлығы мен серпінділігін талап етеді.

Білім берудің басқару жүйесі қалың қоғамдастығын — педагогтық және халықтың түрлі жіктерін жоспарлауға және жүзеге асыруға тарту жолымен қарастырылатын болады.

Қоғамдастықтың білім беруді басқарудың түрлі деңгейіне қатысуы білім беруді қолдауға, дамытуға және реформалауға белсене қатысатын қамқоршылық кеңес түрінде жүзеге асырылады. Білім беру ұйымдарының қызметінің транспаренттілігін арттыру мақсатында ата-аналардың, жұмыс берушілердің, мемлекеттік органдардың, ҮҰ-ның қатысуы есебінен қамқоршылық кеңестің рөлі өседі. Қамқоршылық кеңестің негізгі функциясы демеушілік қаражатты және басқа да түсімдерді мақсатты пайдалануға, мұғалімдермен және студенттермен кері байланысты қолдауға, кадрлық шешімдерді қабылдауға қатысуға, стратегиялық жоспарларды бекітуге бақылау жасау.

2020 жылы орта білім беру ұйымдарының 90%-ында қамқоршылық кеңестер құрылатын болады.

Техникалық және кәсіптік білім беру жүйесін басқарудың ашықтығын қамтамасыз ету үшін 543 қамқоршылық кеңесі, 12 салалық кеңестер және жұмыс берушілердің қатысуымен кадрларды даярлау бойынша 16 өңірлік кеңестер құрылатын болады.

Шаруашылық жүргізу құқығындағы мемлекеттік кәсіпорын мәртебесі бар білім беру мен денсаулық саласында, ЖОО-да, мемлекеттік кәсіпорындар мәселелері бойынша Қазақстан Республикасының кейбір заңнамалық актілеріне өзгерістер мен толықтырулар енгізгеннен кейін корпоративтік басқару принциптері енгізілетін болады. Оң нәтиже болған жағдайда, корпоративті басқару принциптеріне 2020 жылы ЖОО-ның 40% енетін болады.

2015 жылдан бастап мемлекеттік мекемелерді және мемлекеттік қазыналық коммуналды кәсіпорындарды, оның ішінде мемлекеттің қатысуымен коммерциялық емес ұйымдар (АҚ, ЖШС, ТУ) түріне ауыстыру қамтамасыз етілетін болады.

2013 жылы мемлекеттік ЖОО ректорларын, барлық аккредиттелген ЖОО-да олардың сайланбалы бөлімінде тағайындаудың тетіктері қайта қаралатын болады. 

2011 жылы білім беру ұйымдарында басшылардан және педагогтардан басқарудың жаңа дағдылары мен біліктілікті арттыруды талап ететін нәтижеге бағдарланған жоспарлау жүйесі енгізілетін болады.

Мектепке дейінгі тәрбие мен оқытудың білім беру жүйесінің, білім беру менеджменті мәселелері жөніндегі орта білім берудің басшылық қызметкерлерінің біліктілігін арттыруға мемлекеттік тапсырысты жыл сайын 10%-ға көбейту болжанып отыр.

Ұйымдардың басшылығына қосымша білімі бар немесе менеджмент бойынша біліктілігін арттырудан өткен тұлға тағайындалатын болады.

Білім беруді дамытудың мониторинг жүйесін жетілдіру 

Білім беруде сапа менеджменті жүйесінің принциптерінің бірі болып мониторинг нәтижелерін есепке ала отырып, білім беру процесін тұрақты жетілдіру принципі болып табылады. 

Ұлттық және өңірлік деңгейдегі білім беру нәтижелері мен әлеуметтік әсерлердің жүйелік мониторингін жүргізу мақсатымен білім беру мониторингінің бірыңғай жүйесін басқарудың ақпараттық базасы және дамыту жолдарын болжамдау түрінде енгізу қажет.

Бұл үшін мыналар:

аудандық деңгейде (ББСБҰ) білім беру сапасын бағалау жүйесін енгізу жалғастырылатын;

алғашқы деректер негізінде білім беру статистикасының бірыңғай базасы құрылатын;

білім беру жүйесінің инфрақұрылымдары білім беру ұйымдарында түрлі қызмет көрсетулерден бас тартатын коммерциялық емес агенттіктерді қоса отырып кеңейтілетін болады.

2013-2014 жылдары ББСБҰ-ға толық ену үшін облыстарда Сапаны бағалау қызметі құрылатын болады. Олар мониторингтік зерттеулерді: жүйелік есеп жолымен білім беру ұйымдарының қызметі үшін жүйелік бақылауға, өңдеу мен талдауға, сонымен қатар, білім беру жүйесі туралы ақпаратты сақтауға, жаңартуға, жинақтау және таратуға, білім беру жүйесін дамыту үрдісіне болжамдау жүргізуге және салалық басқару тетіктерін жетілдіру бойынша ұсыныстарды пысықтауға жүргізетін болады.    

Мониторинг нәтижелері бойынша басқарушылық шешімдерді қабылдау үшін білім беру жүйесінің жай-күйі және оны дамыту туралы жыл сайынғы облыстық баяндамаларды әзірлейтін болады.

Мониторингтік зерттеулер тиімділігіне педагогтық және кәсіби қоғамдастықпен, жекелеген мәселелер бойынша талдамалық баяндамаларды пайдаланушы түрлі топтармен жариялау және талқылау жолымен жетуге болады.

2015 жылы қолданыстағы статистикалық деректердің электронды базасы білім беру статистикасының бірыңғай базасына біріктірілетін болады. Деректер базасы алғашқы деректер негізінде (мектеп, колледж, ЖОО, интернат, Орталықтар, Сапаны бағалау қызметі және т.б.) толықтырылатын болады және Министрлікте шоғырландырылады. Сонымен қатар 2020 жылы әкімшілік есептіліктің барлық түрлерін жинақтауды жоюға болады, ашықтылық қамтамасыз етілген.

«e-learning» электронды оқыту

Мақсаты: Білім беру сапасын және басқару тиімділігін арттыру үшін оқу процесін автоматтандыру, педагогтар мен оқушыларды ең жақсы білім беру ресурстарына және технологияларына тең қол жеткізуін қамтамасыз ету

Мақсатты индикатор: Орта білім беру ұйымдарының 90%-ында электронды оқыту жүйесі қолданылады 

алға қойылған мақсатқа жету үшін төмендегідей міндеттерді шешу қажет:

қажетті нормативтік негізді құру;

педагогтар құзыретіне АКТ-ны қалыптастыру; 

қажетті инфрақұрылымды құру;

оқу процесін автоматтандыруды енгізу

Алға қойылған мақсатқа жету оқыту сапасын арттаруға, мектепті басқаруды жетілдіруге, сыртқы ортамен ақпараттық біріктіруге әкеп соқтырады.

Қажетті нормативтік негізді құру 

Электронды оқытуды енгізу бір қатар нормативтік құжаттарға өзгертулер мен толықтырулар енгізуді талап етеді.

2012 жылы толықтырулар:

электронды оқыту жүйесінде жұмыс жасау үшін кадрларды даярлау бөлігінде жоғары, техникалық және кәсіптік білім берудің мемлекеттік білім берудің жалпы білім беру стандартына (бұдан әрі — МБЖБС), электронды оқыту жүйесін міндетті пайдалану бөлігінде орта білім берудің МБЖБС-ға; 

мемлекеттік білім беру ұйымдары қызметкерлерінің үлгілік штатында (лауазымдарды қосу: мектептегі үйлестіруші және жүйелік әкімші)енгізілетін болады;

Бұдан басқа электронды оқыту жүйесінде, жүйені пайдаланушылардың жеке және ұжымдық жұмысының регламентінде, техникалық регламентте (электронды оқыту жүйесін алып жүру және қолдану) пайдаланылатын электронды оқулықтар мен оқу-әдістемелік кешенді құру үшін талаптар әзірленетін және бекітілетін болады.

Педагогтар құзыретіне АКТ-ны қалыптастыру

Аталған міндеттерді жүзеге асыру үшін электронды оқыту жүйесін пайдаланушыларды даярлау және біліктілігін арттыруды ұйымдастыруды қамтамасыз ету қажет. 

Электронды оқыту жүйесін техникалық қолдау «ҰАО» (Ұлттық ақпараттандыру орталығы) АҚ және ҚОББЖТӨО (қалалар мен облыстардың білім басқармалары жанындағы білім берудегі жаңа технологиялардың өңірлік орталығы) жүзеге асырылады. Электронды оқыту жүйесін қолдануды үйлестіру, облБАИ, БЖБАРИ - электронды ресурстар мен контенттер.

2011-2015 жылдарда әрбір педагог білім беруде АКТ-ны қолдану мәселесі бойынша біліктілікті арттырудың апталық курсынан өтеді деп болжануды.

Қажетті инфрақұрылымды құру

Техникалық инфрақұрылымдарды дамыту білім беру ұйымдарын Интернет жүйесіне 4-10 Мбит/сек. өткізу мүмкіндігімен қосу болжануда. 2011 жылы Интернет жүйесіне білім беру ұйымдарының 44-і, 2012 жылы — 1556, 2013 жылы — 1871, 2014 жылы — 1800, 2015 жылы — 1969-ы қосылатын болады.

Кең жолақты қолжетімділікке (КЖҚ-ға) қосылу, электронды білім беру жүйесі үшін жабдықтармен қамтамасыз ету және жеткізушілердің қызмет көрсетулерін таңдау облыстық мемлекеттік сатып алуларда Қазақстан Республикасының қолданыстағы заңнамаларына сәйкес жүргізілетін болады. 

Білім беру ұйымдарының 90%-ының қажетті оқу ресурстарымен веб-сайты болады.

Ақпараттық-ресурстық қамтамасыз ету, мектептерді әдістемелік қолдау және жедел қызмет көрсету ҚОББЖТӨО, БАИ және ПРО қамтамасыз етілетін болады.

Негізгі және жоғары орта мектептерде оқытылатын әрбір пән бойынша бір пәнге цифрлы білім беру ресурстарының (ЦБР) 30 бірлігі әзірленетін болады.

Цифрлы білім беру контентпен (қандай да бір ақпараттық ресурс-тақырыпты толықтыру және мазмұндау, кескіндеу, әуен, бейне, дыбыс және т.б.(мысалы: интернет-сайт контенті)) ашық қолжетімділікте орта, техникалық және кәсіптік білім беру ұйымдары (барлығы 25800 бірлік). Мұғалімдердің жасалған электронды білім беру ресурстарын дамытуға алу.

Білім беру ұйымдарынаң цифрлы білім беру ресурстарына, оқушылардың  on-Line-ға қол жеткізуі қамтамасыз етілетін болады. Оған оқу процесін автоматтандыру енгізілетін болады.

Оқу процесіне автоматтандыруды енгізу

Оқу процесіне автоматтандыруды енгізу үшін әрбір білім беру ұйымы қажетті жабдықтармен жарақтандырылатын болады: компьютердің жаңа түрлері, КЖҚ-ға қол жеткізу және т.б.

2011 жылы әкімші, меңгеруші, мұғалім, оқушы, медициналық қызметкер, кітапханашы үшін функционалдар әзірленетін болады.

Оқушы автоматтандырылған жүйеде жеке портфолиосын, күнтізбесін, күнделігін алып жүреді. Мұғалім күнтізбелік-тақырыптық жоспар арқылы электронды дәптерді, сынып журналын, хабарландыру сервистерін (алда болатын жоспарлы және жоспардан тыс жиналыстар мен кездесулер туралы оқушылардың ата-аналарына e-mail немесе sms хабарламалар, есептілік және т.б. жіберу) толтыратын болады. Оқытушылық жүктемені, сабақ кестесін, үлгерім мониторингі мен оқушылардың сабаққа келуін, педагог қызметін, есептілікті және т.б. оқу ісі жөніндегі меңгеруші жүзеге асырады. Жүйелі әкімші локальды есептеу желісін, ғаламдық есептеу желісін, телефон жүйесі мен дауыс поштасы жүйесін қоса алғанда, көп қолданылатын компьютерлік жүйенің жұмыс істеп тұруына жауапты болады. 

Оқу процесін автоматтандыру кезең-кезеңмен енгізіледі:

1-кезең – 2011-2013 жылдар,

2-кезең – 2014-2016 жылдар.

Жоба 8157 білім беру ұйымын, оның ішінде 6282 ауылдық ұйымды қамтиды:

бірінші кезеңде – 3471 ұйым (Астана қаласы, Ақмола, Атырау, Шығыс Қазақстан, Қарағанды, Оңтүстік Қазақстан облыстары);

екінші кезеңде – қалған облыстар мен Алматы қаласының 4686 ұйымы.

Мектепке дейінгі тәрбиелеу мен оқыту

Мақсаты: 1 жастан 6 жасқа дейінгі жастағы балаларды сапалы мектепке дейінгі тәрбиелеумен және оқытумен толық қамтуды, балаларды мектепке даярлау үшін олардың мектепке дейінгі тәрбиелеу мен оқытудың әртүрлі бағдарламаларына тең қол жеткізуін қамтамасыз ету. 

Мақсатты индикатор: 100% бала ұйымдастырылған мектепке дейінгі біліммен қамтамасыз етілген. 

Қойылған мақсатты іске асыру үшін мынадай міндеттерді шешу қажет: 

мектепке дейінгі ұйымдардың желісін арттыру, мектепке дейінгі ұйымдардың баламалы желісін дамыту (жекеменшік, отбасылық, ведомстволық, мемлекеттік);

оқу бағдарламаларын жаңарту және оқу-әдістемелік кешендер әзірлеу;

балалардың мектепке дейінгі ұйымдарын жоғары білікті кадрлармен қамтамасыз ету;

ата-аналар үшін консультациялық пункттер ашу;

инклюзивті білім беруді дамытуды қамтамасыз ету 

Мектепке дейінгі ұйымдардың желісін арттыру, мектепке дейінгі ұйымдардың баламалы желісін дамыту (жекеменшік, отбасылық, ведомстволық, мемлекеттік)

2015 жылға қарай «Балапан» бағдарламасының шеңберінде мектепке дейінгі тәрбиемен және оқытумен қамтудың 70 %-ын қамтамасыз ететін мемлекеттік және жекеменшік балабақшалардың желісі дамытылады.

Мектепке дейінгі ұйымдар желісі 6104-тен 7957 бірлікке дейін көбейеді. Оның ішінде 2011 ж. – 1132, 2012 ж. – 447, 2013 ж. – 282, 2014 ж. – 217,    2015 ж. – 176 бірлік.

187 жекеменшік балабақша ашылады, оның ішінде: 2011 ж. – 50,        2012 ж. – 40, 2013 ж. – 44, 2014 ж. – 29, 2015 ж. – 24.

Мектепке дейінгі білім қызметінің жекеменшік өнім берушілерін көтермелеу мақсатында меншік нысанына қарамастан мектепке дейінгі ұйымдарда мемлекеттік білім беру тапсырысын орналастыру көзделген.

Мемлекеттік мектепке дейінгі білім ұйымдары нормативтік құқықтық актілермен бекітілген мектепке дейінгі ұйымдар қызметінің нормалары мен ережелері сақталған жағдайда мемлекеттік білім беру тапсырысын оларда орналастыру үшін мектепке дейінгі тәрбие мен оқыту жөніндегі қызмет көрсетулердің өнім берушілерінің тізбесіне енгізілген.

Жекеменшік мектепке дейінгі ұйымдардың тізбесін конкурстық негізде комиссия қалыптастырады.

Мемлекеттік білім беру тапсырысы жан басына шағып қаржыландыру әдісімен қаржыландырылады.

Бір балаға шағып есептеудегі мемлекеттік білім беру тапсырысының көлемі мен мемлекеттік білім беру тапсырысы бойынша қызмет көрсетулерді алатын балалар үшін ата-аналар төлемінің барынша мөлшері жыл сайын облыс әкімінің шешімімен белгіленеді.

Өңірлердің ерекшеліктеріне қарай мектепке дейінгі ұйымдардың әртүрлі модельдерінің жұмыс істеуі қамтамасыз етіледі. Мысалы, оңтүстік    өңірлерде – балабақшалар жекеменшік коттедждерде орналасқан, тұрғын үйлерде 5-6 балаға арналған отбасылық балабақшалар жұмыс істейді, олардың жұмысына отбасылардың мүшелері қатысады. Солтүстік     өңірлерде – оқушы орындарының ... есебінен жалпы білім беретін мектептердің базасында жұмыс істейтін шағын орталықтар. қалалардағы тұрғын жай кешендерінің төменгі қабаттарында орналасқан шағын жинақталған балабақшалар мен шағын орталықтар. Барлық өңірлерде – «Мектеп-балабақша» кешендері. Мемлекеттік балабақшаларға ірі компаниялардың, ұйымдардың, кәсіпорындардың жанындағы балабақшалар балама бола алады;

балалардың мектепке дейінгі ұйымдарында орындар саны 373 мыңнан  662 мыңға дейін  артады (қосымша 289 мың балалар орны іске қосылады);

балабақшалардағы топтардың толықтырылуы жас нормаларына сәйкес 27 баладан (жалпы ел бойынша) 15-25 балаға дейін азайтылады (сәбилер тобы – 15, орташа топ – 20, үлкен топ – 25).

Оқу бағдарламаларын жаңарту және оқу-әдістемелік кешендерді әзірлеу

2015 жылға қарай МЖБС-тың жетекші білім беру салаларына сәйкес 5 оқу бағдарламасын жаңарту көзделіп отыр: Денсаулық, Коммуникация, Таным, Социум, Шығармашылық.

Оқу бағдарламаларының әрқайсысы үшін оқу-әдістемелік кешендер әзірленетін болады (жыл сайын 5 бірліктен, барлығы 25).

Балалардың мектепке дейінгі ұйымдарын жоғары білікті кадрлармен қамтамасыз ету 

2015 жылға дейін жоғары оқу орындарында, кәсіптік және техникалық білім беру ұйымдарында мектепке дейінгі білімнің 18 мың педагог қызметкері даярланатын болады.

Мектепке дейінгі ұйымдардың 6595 педагогын қайта даярлау жүзеге асырылады.

Ата-аналарға арналған консультативтік пункттер ашу

Барлық өңірлерде ҚР БҒМ-ның 2009 жылғы 28 қаңтардағы № 27 бұйрығымен бекітілген консультативтік пункттер қызметінің үлгі ережесіне сәйкес үй жағдайларында баланы тәрбиелеуде әдістемелік және практикалық көмек көрсету жөнінде ата-аналарға арналған 160 консультативтік пункт құрылады: 2011 ж. – 16, 2012 ж. – 32, 2013 ж. – 32, 2014 ж. – 32, 2015 ж. – 48 бірлік.

Инклюзивті білім беруді дамытуды қамтамасыз ету

Барлық өңірлерде ерте жастағы балаларға түзеу-педагогикалық қолдау көрсету үшін түзеу және инклюзивті білім беру кабинеттері құрылады. 2015 жылға дейін желі 380-нен 540 бірлікке дейін өседі.

2020 жылға қарай мектепке дейінгі тәрбиемен және оқытумен қамтылатын балалардың саны барлық мектепке дейінгі жастағы балалардың 70 %-нан 100 %-ға дейін артады. Оның ішінде 2016 ж. 79,5 %, 2017 ж. – 85 %, 2018 ж. – 90 %, 2019 ж. – 95 %, 2020 ж. – 100 %.

Бұл міндет мектепке дейінгі ұйымдардың жалпы санынан жекеменшік балабақшалардың үлесін арттыру есебінен 5,7 % – 2011 ж, 6,1 %-ға дейін – 2015 ж. және 6,5 % – 2020 ж.

Бүгін 249 246 мүмкіндігі шектеулі балалардың 39218-і немесе 15,7 % - мектеп жасына дейінгі балалар. 37 арнаулы балабақшада және 240 арнаулы топтарда мектепке дейінгі тәрбиемен және оқытумен 10 мыңға жуық бала қамтылған, ол 24,5 %-ды ғана құрайды. Арнаулы түзету мектепке дейінгі ұйымдардың желісін сақтау және оларды арттыру мақсатында Ақмола, Алматы, Батыс Қазақстан, Қызылорда және Солтүстік Қазақстан облыстарында арнаулы балабақшалар ашылады. Арнаулы түзету мектепке дейінгі ұйымдардың үлесі жалпы санынан 2015 жылы – 2 %-ды,  2020 жылы -  2,5 %-ды құрайды. Балабақшалар үлесі олардың жалпы санынан кедергісіз жағдай туғыза отырып  20 %-дан  2011 ж.  30%-ға дейін 2020 ж. артатын болады. 

 10 оқу бағдарламасы жаңартылатын болады,  30 оқу-әдістемелік кешен әзірленеді, оның ішінде 2016 ж. – 8,  2017 ж.- 8,  2018 ж. – 8, 2019 ж. –8 , 2020 ж.- 8 бірлік;

үй жағдайларында баланы тәрбиелеуде әдістемелік және практикалық көмек көрсету жөнінде ата-аналарға арналған 340 консультативтік пункт құрылады: 2016 ж. – 48, 2017 ж. – 58, 2018 ж. – 58, 2019 ж. – 58, 2020 ж. – 118 бірлік.

Орта білім беру

Мақсаты: 12 жылдық мектепте интеллектуалды, физикалық және рухани тұрғыдан дамыған  Қазақстан Республикасының   азаматын қалыптастыру, оның тез өзгеріп тұратын әлемде табысты білім алуға деген сұранысын қанағаттандыру,   елдің экономикалық әл-ауқаты үшін бәсекеге қабілетті адами капиталды дамыту.  

Мақсатты индикаторлар: 

2015 жылы 1, 5, 11-сыныптар 12 жылдық мектеп бағдарламасы бойынша оқиды.

2020 жылы 12 жылдық мектепке өту жүзеге асырылады.

Оқудағы жетістіктері бойынша ең үздік және нашар оқитындар арасындағы айырмашылық  40,6 %-дан 10,6 %-ға дейін төмендейді. 

балалардың 99,9 %-ы 18 жасқа қарай орта білім алады.

Мектептердің 100%-ында «Өзін-өзі тану» тұлғаны рухани-адамгершілік тұрғысынан дамыту бағдарламасы іске асырылуда.

Үш тілде білім беретін мектептер саны, 67-ден 1000-ға дейін артады.

Жалпы білім беретін оқу орындарының оқушылары PISA халықаралық салыстырмалы зерттеулерде кемінде 40 орын (65-70 елдің арасында), TIMSS кемінде 15 орын (65-70 елдің арасында), PIRLS, TIMSS ADVANCED,  ICILS жоғары нәтижелерге қол жеткізді. 


2020  жылға қарай республикада инклюзивті білім беру жүйесі әзірленеді және енгізіледі. Инклюзивті білім беру үшін жағдай жасалған мектептер үлесі жалпы санынан 10%-дан 70%-ға дейін артады. 


2015 жылға қарай алға қойылған мақсаттарға қол жеткізу үшін мынадай міндеттерді шешу қажет:


орта білімнің мазмұнын жаңарту;

 
мектептердің инфрақұрылымын дамыту және материалдық-техникалық жарақтау; 

Шағын жинақталған мектептерде білім беру сапасын арттыру; 

Қосымша білім беру желісін дамыту және олардың мазмұнын жетілдіру;

Инклюзивті білім беруді жетілдіру;

Мектепте тамақтанудың тиімді менеджментін ұйымдастыру.

Орта білім мазмұнын жаңарту 

2012 жылы бастауыш, негізгі орта және жалпы орта білімнің МЖБС жаңартылады, 308 оқу бағдарламасы әзірленеді.

Жалпы орта білімінің МЖБС жоғары білімнің (бакалавриат) МЖБС-не біріктірілетін болады, ал жоғары білімнің жалпы білім беретін пәндері (ЖБП) циклінің жекелеген пәндері  «Бейіндік мектеп» бейіндік мектеп бағдарламасына ауыстырылатын болады.      

2013 жылы 12 жылдық оқытудың бағдарламасы бойынша  1, 5,                 11-сыныптарға арналған 90 оқулық (1-сыныпқа - 8 қаз., 9 орыс; 5-сынып - 13 қаз, 14 орыс; 11-сыныпқа - 23 қаз., 23 орыс) және 232 оқу-әдістемелік кешен       (1-сыныпқа - 27 қаз., 28 орыс; 5-сыныпқа - 37 қаз., 38 орыс; 11-сыныпқа - 51 қаз., 51 орыс) әзірленеді.

2014 жылға қарай «Бейіндік мектеп» бейіндік оқыту бағдарламасы әзірленеді және сынақтан өткізіледі. 2015 жылдан бастап «Бейіндік мектеп» бағдарламасы бейіндік сыныптары бар жалпы білім беретін ауылдық мектептерде, лицейлерде, гимназияларда, бейіндік мектептерде, интеллектуалдық мектептерде, дарынды балаларға арналған мамандандырылған мектептерде   іске асырылады.

2015 жылы жалпы білім беретін ұйымдардың барлық оқушылары жергілікті бюджет есебінен тегін оқулықтармен және сандық білім беру ресурстарымен қамтамасыз етіледі.

Өңірлік 16 жоғары оқу орнының базасында  «Бейіндік мектеп» бейіндік оқыту бағдарламасын іске асыратын оқу орындары құрылады. 

2015 жылы 12 жылдық білім беру моделіне жүйелі түрде мынадай сызба бойынша көшу басталады:  

 Жылдар
12 жылдық білім беру бағдарламасы бойынша 
11 жылдық білім беру бағдарламасы бойынша 

2015-2016
1,5,11
2,3,4,6,7,8,9,11

2016-2017
1,2,5,6,11,12
3,4,7,8,9

2017-2018
1,2,3,5,6,7,11,12
4,8,9

2018-2019
1,2,3,4,5,6,7,8,11,12
9

2019-2020
1,2,3,4,5,6,7,8,9,11,12


11 жылдық мектептің 9-сыныбынан 12 жылдық мектептің 11 сыныбына секіріп өту 2015-2016 жылдардан бастап 2019-2020 жылдар арасында жүзеге асырылады.

Орта білім беру жүйесінде оқушылардың оқудағы жетістіктерін бағалау жүйесінің 5 балдық және 10 балдық екі бағалау жүйесі қолданылады. 

Жаңа бағалаудың 10 балдық жүйесі білім беру нәтижелерін неғұрлым дәл бағалауды қамтамасыз етеді, оның ішінде оқушылардың оқу қызметінің әртүрлі тәсілдерін меңгеруін бағалауды қамтамасыз етеді.   Ол орындалған тапсырмалардың сапасын бағалауға емес, ал оқу қызметінің сапасын айқындауға бағытталған. Ол интегральды сипатта болады, алынған білімді бағалау сияқты сондай-ақ меңгерілген дағдылар деңгейін де және айқындалған жеке-тұлғалық сапасын да  айқындауды қосады.  Оқушының оқу жетістіктерін бағалауға бағытталған, яғни оның өсуін, жаңа дағдылар алғанын белгіліп отырады.

Оқушылардың оқу жетістіктерін сырттай бағалау жүйесі дамитын болады. 

Ұлттық тестілеу бастауыш, негізгі және бейіндік мектепті бітіргеннен кейін  өткізіледі. 

Бастауыш мектепте ол оқушылардың оқудағы жетістіктеріне мониторинг жүргізу мақсатында таңдаулы түрде өткізіледі. 

Негізгі мектепте (9 (10) сыныптан кейін) – оқудың кейінгі траекториясын анықтау мақсатында (бейіндік мектеп немесе колледж, қол жеткізілген нәтижелер деңгейіне қарай). 

2015 жылы, 2011 жылдан бастап, білім алушылардың біліктіліктерінің  қалыптастырылу деңгейін анықтауға бағдарланған тест тапсырмаларының базасы қалыптастырылады. 

Сыртқы емтихандар компьютерлік тестілеу әдісімен жаңа ақпараттық технологияларды пайдалана отырып жүргізіледі.

Республиканың жоғары оқу орындарына түсу емтихандары оқыту бейіні мен кейінгі оқуға деген қабілетін анықтауды ескеріп тестілеу нысанында өткізіледі.

Қазақ тілін меңгеру деңгейін – Қазтест жүйесі бойынша бағалауды тестілеуді жүргізу технологиясын жетілдіру жоспарлануда.

 «Назарбаев Интеллектуалды мектептері»  мектептерінің саны 6-дан  20-ға дейін ұлғаяды.

Қазақстан оқушыларының білім сапасын халықаралық зерттеулерге қатысуы қамтамасыз етіледі:  PISA (15-16 жастағы оқушылардың математикалық сауаттылығын және оқу және жаратылыстану білімі сауаттылығын бағалау), TIMSS (4 және 8 сынып оқушыларының математикалық және жаратылыстану ғылыми білімі сапасын бағалау), PIRLS (оқу деңгейін және сапасын салыстыру, дүниежүзі елдерінің бастауыш мектеп оқушыларының  мәтінді түсінуі), TIMSS ADVANCED (11-сынып оқушыларының математикалық және  жаратылыстану-ғылыми пәндерін тереңдетіп оқитын сыныптардағы олардың сауаттылығын (физика) бағалау).

Жалпы білім беретін оқу орындарының оқушылары PISA халықаралық салыстырмалы зерттеулердегі жоғары нәтижелерге кемінде 40 орын (65-70 ел арасында),    TIMSS кемінде 15 орын (65-70 ел арасында) қол жеткізуде. 

Мектептердің инфрақұрылымын және материалдық-техникалық жарақтандырылуын дамыту

12 жылдық білім беру моделінің талаптарына сәйкес материалдық-техникалық және ақпараттық-коммуникациялық инфрақұрылым жаңартылатын болады. 

12 жылдық оқытуға көшу жөніндегі өңірлік жоспарларда ойын бөлмелерінің санын 2 046-дан 14 512-ге дейін көбейту, барлық мектепті жас ерекшелікке сәйкес жиһаздармен жарақтандыру қарастырылған.

Мектептердің спорт залдарын қазіргі заманғы жабдықтармен жарақтандыру мәселесі шешіледі. Жергілікті бюджет есебінен мектептерді жаңа үлгідегі физика, химия, биология кабинеттерімен жарақтандыру жалғасады, олардың үлесі 35,6%-дан 60%-ға дейін ұлғаяды.

2011 жылы «Бейіндік мектеп» үлгілік жобасы және оларды жарақтандыруға қойылатын талаптар әзірленетін болады. Жабдықталған мәжіліс және спорт залдары, медиа орталықтар мен кітапханалар, оның ішінде облыс орталықтарында жатақханалары бар 30-40 бейіндік мектеп пайдалануға берілді. 

Сонымен қатар, мектептердің үш ауысымдығы мен апаттылығын жою мақсатында 91 мектеп салынатын болады: 2011 жылы – Қызылорда облысында 2 мектеп, КВШИ; 2012 жылы – 18 мектеп: Ақмола, Ақтөбе, Атырау, ШҚО, Жамбыл, БҚО, Қарағанды, Қызылорда, ОҚО, Астана қаласында; 2013 жылы – 12 мектеп: Ақтөбе, Алматы, Жамбыл, Қарағанды, Қызылорда, Маңғыстау, ОҚО, Астана қаласында; 2014 жылы – 7 мектеп: Алматы, Атырау, ОҚО, Астана және Алматы қалаларында; 2015 жылы – 14 мектеп: Алматы, Атырау, Жамбыл, Қызылорда, ОҚО; 2017 жылы – 5 мектеп: Ақмола, Алматы, Қызылорда, ОҚО; 2018 жылы – 7 мектеп: Қызылорда, ОҚО, Астана қаласында; 2019 жылы – 4 мектеп: Қызылорда, ОҚО; 2020 жылы – 6 мектеп ОҚО-да. 

Шағын жинақты мектептердегі білімнің сапасын арттыру

2011 жылы Ы. Алтынсарин атындағы Ұлттық білім беру академиясының базасында ШЖМ-ны дамытудың республикалық орталығы, БАИ жанынан 14 өңірлік орталық құрылатын болады, ШЖМ қызметінің үлгілік ережесі әзірленетін болады.

ШЖМ-дағы білім сапасын арттыру проблемасын шешуге мынадай іс-шаралар ықпал ететін болады: 

· тасымалдауды ұйымдастыру.

Республиканың мектебі жоқ 1 522 елді мекенінде 36 960 оқушы тұрады. Олардың 22 899-ы (61,9%) мектепке тасымалдаумен қамтамасыз етілген, 3 559-ы (9,6%) мектеп жанындағы интернаттарға орналастырылған, 10 502-сі (28,4%) оқушы тасымалдаумен қамтамасыз етілмеген. 

Балаларды мектепке және үйге сапалы және қауіпсіз жеткізуді қамтамасыз ету, оның ішінде рейс алдында мектеп жүргізушілерін медициналық тексеру мен көлік құралдарын техникалық тексеруді   қамтамасыз ету проблемасы бар. 

2011 жылы «Мектептері жоқ елді мекендерде тұратын білім алушылар мен тәрбиеленушілерді мектепке және кері тегін және қауіпсіз жеткізумен  қамтамасыз ету» стандарты әзірленіп қабылданады;

- бірнеше жақын жерлерде орналасқан ШЖМ-ны бірыңғай білім кеңістігіне біріктіретін өңірлерде 160 «тірек мектебін» құру.

Тірек мектептері – ауылдық кітапханалар, медициналық пункттер, шығармашылық клубтары; ауылшаруашылық бейіні бойынша тереңдетіп теориялық және практикалық даярлайтын мектеп-агро-биозертханалары; құрамында түрлі жастағы білім алушылары бар ұжымдық оқу сабақтары негізінде педагогикалық процесті ұйымдастыруды болжайтын оқыту сыныптық-сабақтық түрге жатпайтын мектептері бар әлеуметтік мәдени орталықтар. 

ШЖМ-ны дамытудың өңірлік бағдарламаларының шеңберінде 160 «тірек мектептері» құрылады, олардан 2011 жылы – 45, 2012 жылы – 52, 2013 жылы - 63. Оның ішінде, 2014 жылға қарай Ақмола облысында 18, Қостанай – 17, Шығыс Қазақстан – 15, Солтүстік Қазақстан – 14, Алматы – 14, Батыс Қазақстан – 13, Павлодар – 12, Ақтөбе – 12, Қарағанды – 12, Жамбыл – 10, Оңтүстік Қазақстан – 10, Қызылорда – 6, Атырау – 4, Маңғыстау – 3 «тірек мектебі» жұмыс істейтін болады. 

· қашықтықтан оқыту 

2011 жылдан бастап 10 және одан да көп оқушысы бар барлық ШЖМ жаңа үлгідегі компьютерлермен және кең жолақты Интернетпен қамтамасыз етіледі. Қашықтықтан оқыту электронды оқыту шеңберінде ұйымдастырылатын болады. 

2020 жылға қарай шағын жинақты мектептер бастауыш мектеп                 (1-4 сыныптар) деңгейінде ғана болады. 5-12 сынып оқушылары үшін интернаттарда, ресурстық орталықтарда немесе ұйымдастырылған жеткізумен немесе оқытудың интерактивті құралдарымен қамтамасыз етілген мектептерде оқыту ұйымдастырылады. 

Қосымша білім берудің желісін дамыту және мазмұнын жетілдіру

2015 жылға қарай қосымша білім беру желісі 620-дан 625-ке кеңейетін болады. Республиканың оңтүстігінде, шығысында, батысында, солтүстігінде стационарлық қала сыртындағы балалар орталығын қайта құру есебінен «Балдәурен» республикалық оқу-сауықтыру орталығының филиалдарын ашу жоспарлануда. Астана қаласында Оқушылар сарайын салу қарастырылуда. 

Бұл балаларды қосымша білім берумен 21,5%-дан 23%-ға дейін қамтуды ұлғайтуға мүмкіндік береді. 

Шығармашылық құзыреттілікте, үздіксіз білім беру мен тәрбиелеуде, кәсіби тұрғыда өзін-өзі анықтауда тұлғаның бәсекелі артықшылықтарын қалыптастыру мақсатында негізгі бағыттар бойынша балаларға қосымша білім беру мазмұны жаңартылатын болады. Олар: көркем-эстетикалық; ғылыми-техникалық; экологиялық-биологиялық; туристік-өлкетану; әскери-патриоттық; әлеуметтік-педагогикалық; білім беру-сауықтыру және т.б.

Қосымша білім беретін педагогтерді және аралас мамандықтардың педагог-ұйымдастырушыларын даярлау бағдарламасы жетілдірілетін болады. 
Бұл үшін Техникалық және кәсіптік, орта білімнен кейінгі білім кәсіптері мен мамандықтары жіктеуішінің, жоғары білім бойынша МЖБС-ның тәрбие жұмысының теориясы мен әдістемесі бойынша білім берудің қосымша түрлері курстарының кіріспе бөлігіне тиісті өзгерістер мен толықтырулар енгізіледі. 

Құқық бұзушылықтар мен бейәлеуметтік құбылыстардың алдын алу бойынша әрбір білім алушыны жеке психологиялық-педагогикалық сүйемелдеуді қамтамасыз етумен қосымша білім берудің конкурстары мен олимпиадаларының жүйесі арқылы оқушылардың қоғамдық және әлеуметтік белсенділігін қалыптастыру бойынша балалар қоғамдық бірлестіктері дамытылады. 

Инклюзивті білім беруді жетілдіру

2015 жылға қарай аталған міндетті шешу үшін қажетті нормативтік құқықтық база құрылады: 

инклюзивті білім беру шеңберінде жалпы және арнайы білім берудің өзара әрекетінің тетігі әзірленді;

мүмкіндігі шектеулі балаларды біріктіріп оқытудың модульдік бағдарламалары әзірленді;

жалпы білім беретін ортада мүмкіндігі шектеулі балаларды біріктіріп оқытудың тәртібі әзірленді, дамуында әртүрлі бұзушылықтары бар балалар үшін біріктірудің нысаны анықталды;

мүгедек балаларға қашықтықтан білім беруді ұйымдастырудың тәртібі әзірленді.

Мүгедек балаларға арналған 830 мектепте көтерме құрылғылар, пандустар, санитарлық бөлмелерде арнайы аспаптар, арнайы парталар, үстелдер және т.б. арнайы компенсаторлық құралдар орнату арқылы «кедергісіз аймақ» құрылады. 

3030 мектепте мүмкіндігі шектеулі балалардың оқуға және тәрбиеленуге тең қол жеткізулері үшін жағдайлар жасалады (мектептерде педагог-дефектологтардың, балаларды психологиялық-педагогикалық сүйемелдедің, арнайы жеке техникалық және компенсаторлық құралдардың болуы).

Медициналық қызмет көрсетуді және мектептегі тамақтанудың тиімді менеджментін ұйымдастыру

2015 жылға қарай мектеп жасындағы балалар, оның ішінде ауылдық жерлердегі балалар медициналық тексерумен 100% қамтылатын болады. 

Денсаулығы нашар 60% бала арнайы медициналық топтарда дене шынықтырумен айналысулары үшін мүмкіндік алады. 

Диспансерлік есепте тұрған мектеп жасындағы балалардың үлесі 70%-дан 50%-ға, асқазан-ішек қуысы ауыратын оқушылар 28,2%-дан 18%-ға, сколиозбен (мүсінінің бұзылуы) ауыратындар 2%-дан 1%-ға  төмендейді.

2011 жылдан бастап облыстардың, Астана және Алматы қалаларының білім беру органдарының жанында мектептік тамақтануды ұйымдастырудың мониторингі бойынша ведомствоаралық сараптамалық топтар құрылады. 

2012 жылы Астана қаласында елімізде алғаш энергия сақтайтын технологияларды пайдалану арқылы мектептегі түскі тамақтың 30 мың порциясына арналған мектептік тамақтану комбинаты салынатын болады. 2012 жылдан бастап мектеп штатына 34 896 тамақ блоктарының қызметкері енгізіледі. 

2012 жылы мектеп оқушыларын сапалы мектептегі тамақтанумен қамтамасыз ету көрсеткіші барлық деңгейдегі әкімдердің рейтингтік қызметінің бағасына енгізіледі. 

2014 жылға қарай мектептік тамақтану мен мектептік тамақ блоктарын ұйымдастырудың стандарттары әзірленеді және сынақтан өткізіледі. 2015 жылға қарай аз қамтамасыз етілген отбасылардан шыққан, мектепалды және бастауыш сыныптардың оқушылары 100% тегін ыстық тамақпен қамтамасыз етіледі. 

2015 жылы оқытумен қамтылмаған балаларды есепке алу бойынша деректердің бірыңғай электронды базасын әзірлеу мен сынақтан өткізу жоспарлануда. 

2020 жылға қарай:

барлық мектептерде 12 жылдық білім беру моделі енгізіледі.  Республиканың жоғары оқу орындарына түсу емтихандары оқыту бағыты бойынша аралас тапсырмаларды қолдану арқылы тестілеу нысанында жүргізіледі. 2017 жылға қарай 11-12 сыныптардан кейін оқушыларды мамандандыру бойынша жоғары оқу орындарында бітіру және түсу емтихандарының жүйесі әзірленеді (ерекшелік белгілері бар оқытудың бейінін ескере отырып орта білім туралы мемлекеттік үлгідегі құжатты дайындау: L - филологиялық, S - жаратылыстану, ES - экономикалық, STT - жаратылыстану ғылымдары мен қызмет көрсетудің техникалық саласы, STL – жаратылыстану ғылымдары мен зертханалық технология,  SMC – медициналық-әлеуметтік, STI – жаратылыстану ғылымдары және өнеркәсіп технологиясы);

орта білімнің инфрақұрылымын дамыту жалғастырылады және мектептерді техникалық жарақтандыру қамтамасыз етіледі – 30-40 бейінді мектеп, оның ішінде облыс орталықтарында жатақханалары бар бейінді мектептер, жаңа үлгідегі физика, химия, биология кабинеттерімен, лингафондық және мультимедиалық кабинеттермен жарақтандырылған мектептердің үлесі 60%-дан 79%-ға ұлғаяды;

ШЖМ бірыңғай ақпараттық желіге қосылады. Педагогикалық жоғары оқу орындарында ШЖМ үшін педагогтер даярлау бағдарламасы жетілдірілетін болады. 2020 жылға қарай оқушыларды тасымалдауға мұқтаж барлық мектептер жаңа қауіпсіз және жайлы автобустармен (846) қамтамасыз етіледі;

қосымша білім беру білім алушылар үшін беделге ие болады және тұлғаның кәсіби тұрғыдан қалыптасуына ықпал етеді. Қосымша білім берумен білім алушылар мен тәрбиеленушілердің 30-50%-ы қамтылатын болады;

инклюзивті білім беру жүйесі енгізілетін болады;

Инклюзивті білім беру үшін жағдай жасалған мектептердің үлесі жалпы санынан 70%-ға артты;

жалпы санынан мүгедек балалар үшін «кедергісіз қол жеткізу» жағдайын жасаған мектептердің үлесі - 20%;

даму мүмкіндігі шектеулі балалардың жалпы санынан инклюзивті білім берумен қамтамасыз етілген балалардың үлесі - 50%.

медициналық қызмет көрсету мен мектептегі тамақтанудың тиімді менеджменті ұйымдастырылатын болады. 2020 жылға қарай оқушылар жалпы білім беретін мектепте сапалы медициналық қызмет алатын болады. Осы мақсатта 2020 жылға дейін жалпы білім беретін мектептерде 1680 медициналық кабинет ашылады. Ауылдық жерлерде орналасқан жалпы білім беретін мектептердің 4340 медициналық кабинеті қажетті медициналық жабдықтармен және білікті медициналық кадрлармен қамтамасыз етіледі. 

2020 жылға қарай жекеменшік-мемлекеттік әріптестік негізінде облыс орталықтарында мектептік тамақтанудың 16 энергия сақтаушы комбинаты салынады, республикадағы 50% мектептің мектептік тамақ блоктарының материалдық-техникалық базасы жаңғыртылады. Сапалы және қауіпсіз мектептік тамақтануды ұйымдастыру мониторингінің жүйесі енгізіледі. 

Техникалық және кәсіптік білім (ТжКБ)

Мақсаты: Индустриялық-инновациялық даму талаптарына сәйкес ТжКБ жүйесін жаңғырту.

Мақсатты индикатор: кәсіби даярлық деңгейін және 45%-дан 100%-ға дейін біліктілік беруді бағалауға қатысушы бітірушілердің үлесін арттыру.

Бұл мақсатқа қол жеткізу үшін мынадай міндеттерді шешу қажет: 

     техникалық және кәсіптік білім берудің мазмұнын индустриялды жобалардың сұранысын ескере  отырып жаңарту;


индустрия жобалары бойынша мамандарды даярлаудың инфрақұрылымын дамыту;


ТжК білім берудің мәртебесін көтеру;


өмір бойы білім алу, жаппай білім беру.


Техникалық және кәсіптік білім берудің мазмұнын индустриялды жобалардың сұранысын ескере  отырып жаңарту


Біліктіліктің нақты деңгейі және оның сипаттамасы орнатылған  мұнайгаз, мұнайхимиялық, таулыметаллургиялық, химиялық, машина жасау, агроөнеркәсіптік, фрамацевтикалық, құралыс, ғарыштық, жеңіл, туристік, энергетикалық, көлік салаларында 12 салалық біліктілік шегін және ұлттық біліктілік шегін әзірлеу.


Берілген біліктілікті бітірушілер кәсіптік ассоциацияларда растаулары қажет. 


Индустрияландыру картасының жобалары ескерілген индустриялды-инновациялық дамудың барлық бағыттары бойынша кәсіптік стандарттардағы мамандарға заманауи біліктілік талаптар орнатылатын болады, олар:


ТжКБ мемлекеттік жалпыға бірдей стандарттарын, арнайы пәндер бойынша типтік оқу бағдарламаларын, білім алу әдебиетін жаңартуға;


бірнеше біліктілік алу үшін мамандықтар бойынша модульдік бағдарламалардың банкін құруға мүмкіндік береді.


Тәжірибелік дағдыларды күшейту үшін оқу жоспарларында қос бағытты білім беру (аптасын екі күн оқу орнында және 3 күн өндірісте) және шәкірттік (1-2 жыл оқу орында, 1-2 жыл еңбек ақысын жартылай төлеу арқылы өндірісте) кәсіптік тәжірибенің үлесі 70%-ға дейін ұлғаяды.


Қазақстан Республикасының Еңбек кодексінде, Қазақстан Республикасының «Жеке кәсіпкерлік туралы», «Мемлекеттік кәсіпорын туралы», «Халықты жұмыспен қамту туралы» Заңдарында  тәжірибені, сынақ мерзімін өткізуді, шәкірттікті және жас мамандарды жұмысқа тұрғызу үшін кәсіпорындарда шәкірттік орын беру бойынша қағидалар енгізілетін болады. 

Индустрия жобалары бойынша мамандарды даярлаудың инфрақұрылымын дамыту

Жастарды Конституциямен кепілденген құқықпен қамтамасыз ету үшін әсіресе ауылды жерлерде 44 кәсіптік лицей салынатын болады (ауылшаруашылығы саласы бойынша – 22, туристтік бойынша – 1, энергетикалық бойынша – 3, құрылыс бойынша – 5, мұнайгаз бойынша – 3, көлік бойынша – 3, машинажасау бойынша – 3, металлургиялық сала бойынша – 3, химиялық сала бойынша – 1): Шәкірттік орын саны Индустрияландыру картасы жобаларының қажеттілігі ескерілген 20 мың орынға  ұлғаяды.

 Индустияландыру жобаларын білікті мамандармен қамтамасыз ету мақсатында гуманитарлық колледждердің профилі техникалық және технологиялыққа қайта профильденетін болады.

Атырау қаласында мұнайгаз саласы бойынша, Екібастұзда отын-энергетикалық сала бойынша, Шымкентте өндіру саласы бойынша және Өскеменде машинажасау саласы бойынша 4 аймақаралық кәсіптік орталық салынатын болады.

2015 жылға дейін  Индустияландыру картасы жобалары үшін мамандар даярлайтын 543 оқу орны өндірістік тәжірибе, сынақ мерзімін өткізуді өту үшін  негізгі кәсіпорын келісім шарт негізінде бекітілетін болады.

Ауыл жастарын тарту үшін республиканың 15 облысында ТжКБ оқу орындарының жанынан 41 жатақхана салынатын болады.

ТжКБ оқу орындарының 70%-ы жаңартылады және заманауи оқу-өндірістік және технологиялық құрал-жабдықтармен жабдықталады (заманауи станоктар, интерактивті оқу құралдары, тренажерлер, виртуалды тренингтік лабораториялар және т.б.). 

Заманауи құрал-жабдықтарда практикалық дағдыларды пысықтаумен жоғары технологиялық өндірістер үшін мамандар даярлау жұмыс берушілердің қаражатын тарту арқылы жалпы пайдаланудағы 16 ресурстық орталықта іске асырылатын болады.

Мамандарды даярлаудың сапасын бақылау және ынталандыру үшін индустриялды дамудың әрбір саласында 12 сертификациялық орталық құрылатын болады.

ТжКБ оқу орындарына бизнестің енуін ынталандыру және ҚР Индустрияландыру картасының, 2010-2014 жылдарға арналған жеделдетілген индустриалды-инновациялық даму жөніндегі мемлекеттік бағдарламаның жобаларын қажетті мамандармен қамтамасыз ету үшін:

           ұлттық холдингтер мен компаниялар жанында ТжКБ;

           шетелдік инвесторлар мен трансұлттық корпорациялардың үлесі бар ТжКБ құру жоспарлануда.

Құрылған ТжКБ ұйымдары ұлттық компаниялардың балансында қалатын болады. ТжКБ оқу орындарының мүлкін меншіктен шығарудың алдын алу мақсатында кейбір заңнамалық актілерге өзгертулер мен толықтырулар енгізілетін болады.

ТжК білім берудің мәртебесін көтеру

ТжКб жүйесінде білім алудың тартымдылығын және мәртебесін арттыру үшін:

әлеуметтік-педагогикалық қызметтері жоқ 341 оқу орнының  жанында мансаптық басшылық орталықтары құрылады.

2012 жылға қарай индустриалды-инновациялық дамудың мамандықтары, оның ішінде жоғары білім бағдарламаларымен біріктірілгендер бойынша білім беру бағдарламалары әзірленетін болады.

Әлеуметтік серіктестік шеңберіндегі индустрияның ғылыми ауқымды жобаларын жоғары білікті мамандармен қамтамасыз ету үшін өнерпаздық және рационализаторлық қызметке, техникалық шығармашылыққа бейім талантты білім алушылар анықталатын және қолдау көрсетілетін болады (жұмыс берушілер гранты, конкурстар, иелі шәкіртақылар).

Индустрияландыру картасы жобаларының бос орындар базасымен  әрекет ететін сертификатталған бітірушілердің деректер базасы құрылған.

Оқу орындарының бірыңғай түрі – колледж бекітілетін болады.

2020 жылға қарай

Индустрияландыру картасы жобаларының және экономиканың басым секторларының мамандарын мақсатты даярлау үшін ТжКБ дамыту жөніндегі ұлттық, өңірлік және салалық кеңестердің Республикалық және өңірлік деңгейлердегі үйлестіруші кеңестермен өзара әрекет етуі қамтамасыз етілетін болады. 

 ТжКБ оқу орындарының 90%-ы жаңартылады және заманауи оқу-өндірістік және технологиялық құрал-жабдықтармен жабдықталады (заманауи станоктар, интерактивті оқу құралдары, тренажерлер, виртуалды тренингтік лабораториялар және т.б.). 

ТжКБ түлектері жұмыс берушілер мойындаған сертификаттар алатын болады. Халықаралық тәжірибемен сәйкес біліктілікті сертификаттау жөніндегі ұлттық органдар құрылатын болады. 

 Өмір бойы білім алу, жаппай білім беру

 2020 жылға қарай жасына, білім және кәсіптік деңгейіне тәуелсіз өмір бойы білім алу үшін жағдай жасалатын болады.

Жасына және әлеуметтік жағдайына тәуелсіз білім беру қызметтерін көрсететін жеке жабдықтаушы (қашықтық білім алу, қысқа мерзімді қайта мамандану курстары, формалдық, формалдық емес, инклюзивті), техникалық және кәсіптік, жоғары білім жүйесінің әртүрлі білім беру түрлері арқылы жаңа негізгі машықтарды иемденуді қоса алғанда, барлық тұрғындарға машықтану және негізгі дағдыларын жетілдіру мүмкіндігі берілетін болады. Оқу орындарымен, сондай-ақ әлеуметтік серіктестіктермен бірлесіп, өндірістен үздіксіз оқыту қайта қарастырылатын болады. 

Адам білім алу процесін жекелендіріп, оқудың түрлерін, қарқынын және мерзімін өзі таңдай алатын болады.

Білім алушылардың сертификат берілетін тәуелсіз агенттіктерде алған біліктілігінің деңгейінің бағалаудан өтуі арқылы білім беру қызметтерінің мемлекеттік және жеке жабдықтаушысының оқыту нәтижелерін мойындау бойынша тиімді шаралар қолданылатын болады.


Өмір бойы білім беру формалды және формалды емес білім беру түрлерінің спектрін қоса алғанда, мектепке дейінгі жастан бастап зейнет жасынан кейін аяқталатын  (6-65 жас) оқуды қамтитын болады.


2015 жылға қарай өмір бойы білім беруді іске асырудың жолдарының бірі жұмыс берушілерді белсенді түрде тарту үшін жеке меншік секторды ынталандыру механизмдерін құру болады. Құрылған механизм аға буынды мамандар мен төменақылы категорияларды қоса алғандағы қызметкерлерге арналған арнайы оқыту демалыстары немесе субсидий беруді қарастырады. 

Жұмыс берушілер әрбір жұмысшы үздіксіз білім беруге қатыса алатындай икемді схеманы өндіруге және оқу бағдарламаларын бірге қаржыландыруға тартылатын болады.

Жоғары және жоғары оқу орнынан кейінгі білім беру 

Мақсаты:  Еңбек нарығының қажеттіліктерін, елдің индустриалды-инновациялық дамуының және тұлғаның қажеттіліктерін қанағаттандыратын жоғары білім сапасының деңгейіне қол жеткізу.

Мақсатты индикаторлар:

Жұмыс берушілердің қауымдастығында бірінші реттен біліктіліктің тәуелсіз бағалауынан өткен бітірушілердің үлесі

Жоғары оқу орындарының түлектерінің біліктіліктің тәуелсіз бағалауынан 100% өтуі

Жоғары оқу орындарының түлектерінің жұмысқа тұруы - 80%-ға дейін 

Осы мақсатқа қол жеткізу үшін келесі мәселелерді шешу қажет:

еліміздің индустриалды-инновациялық дамуының жобаларын жоғары және жоғары оқу орнынан кейінгі білімді мамандармен қамтамасыз ету;

Жоғары білім мазмұны мен құрылымын Болондық процестің параметрлерімен сәйкестендіру арқылы еуропалық жоғары білім аймағына кірігуді қамтамасыз ету;

жоғары білім берудегі сапаны бағалау жүйесінің жоғары тиімділігін қамтамасыз ету;

жоғары оқу орындарының материалды-техникалық базасының дамуын қамтамасыз ету;

білім мен ғылымның интеграциялануын қамтамасыз ету, интеллектуалды жеке меншіктің өнімдерін коммерциализациялау үшін жағдай жасау;

Еліміздің индустриалды-инновациялық дамуының жобаларын жоғары және жоғары оқу орнынан кейінгі білімді мамандармен қамтамасыз ету


Мемлекеттік білім беру тапсырысының құрылымы жеделдетілген индустриалды-инновациялық дамудың қажеттіліктерімен сәйкес өзгертілетін болады.


Бірқатар мамандықтар бойынша мемлекеттік білім беру тапсырысы ұлғаятын болады. Мысалы, «Ақпараттық жүйелер» мамандығы бойынша 270-тен 540 грантқа дейін, «Ауылшаруашылық ғылымдар» мамандықтар тобы бойынша 1600-ден 1710 грантқа дейін. 


Жоғары оқу орнынан кейінгі білімді мамандарды даярлауға мемлекеттік білім беру тапсырысының көлемі ұлғаятын болады: магистратурада – 2013 жылы – 3139, 2014 жылы – 5139, 2015 жылы 5639 және PhD докорантурада 2013 жылы – 700, 2014 жылы – 1250, 2015 жылы – 1250.

Жоғары білімнің қосбағытты жүйесі 9 педагогикалық және 22 техникалық жоғары оқу орындарында енгізілетін болады.

Жоғары оқу орындары негізінде қызметтерді және ғылыми ауқымды өнім құру үшін ЖОО және профильді ғылыми ұйымдардың консорциумы  құрылады.

Әлеуметтік серіктестіктер ЖИИД үшін мамандарды даярлауға гранттар мен шәкіртақылар (ЖИИД әрбір жобасынан 5 грант/ шәкіртақыдан. Жобалар саны - 101) бөліп отырады . 

ЖИИД қажеттіліктерін қанағаттандыру үшін шетелде жыл сайын 100 адамға дейін ПОҚ біліктілігін арттыру ұйымдастырылатын болады.

Негізгі ЖОО ЖИИД жобаларына басым бағыттар бойынша бекітілетін болады: метталургия бойынша – Қарағанды мемлекеттік индустриалды университеті; көліктік логистика бойынша – М. Тынышпаев атындағы Қазақ көлік және коммуникация академиясы; құрылыс материалдары бойынша – Халықаралық білім беру корпорациясы (Каз ГАСА); мұнайгаз машина жасау бойынша – Қ. Сәтбаев атындағы Қазақ ұлттық техникалық университеті; химиялық өндіріс бойынша -  Х. Дулати атындағы Тараз мемлекеттік университеті; туризм бойынша – Қазақ спорт және туризм академиясы; агроөндірістік кешеннің дамуы бойынша – Қазақ ұлттық аграрлық университеті; тоқыма өндірісі бойынша – М. Әуезов атындағы Оңтүстік Қазақстан мемлекеттік университеті; азық өндірісі бойынша – Шәкәрім атындағы Семей мемлекеттік университеті.

ЖИИД жобаларын іске асыратын 35 кәсіпорында өндірістік практика базасы құрылатын болады. Оның  ішінде агроөндірістік кешен бойынша – 9 кәсіпорында; жеңіл өндіріс бойынша – 2; мұнайгаз бағыты бойынша – 3; туризм бағыты бойынша – 1; химиялық бағыт бойынша – 5; фармацевтикалық бағыт бойынша – 3; машинажасау бағыты бойынша – 2; таулыметталургиялық бағыт бойынша – 2; көлік бағыты бойынша – 2; ғарыш саласы бойынша – 1; энергетика саласы бойынша – 3; құрылыс индустриясы және құрылыс материалдарын өндіру бойынша – 2. 

 Жоғары білім мазмұны мен құрылымын Болондық процестің параметрлерімен сәйкестендіру арқылы еуропалық жоғары білім аймағына кірігуді қамтамасыз ету
Болондық үрдіс шеңберіндегі міндетті, ұсынылымдық өлшемдері орындалады: 

академиялық еркіндік – білім беру бағдарламаларының құрылымы мен мазмұнында таңдау бойынша компонент ұлғайтылады: бакалавриатте 70% дейін,  магистратурада 80% дейін, докторантурада 90-95% дейін;


студенттер мен оқытушылардың ұтқырлығы -  қосдипломды білім беру бағдарламалары ары қарай дамиды, бірлескен зерттеулер жүргізіліп, шетелдік тағылымдамалар ұйымдастырылады;

ел ЖОО білім беру бағдарламаларының еңбек нарығының сұраныстарына икемді жауап беруінің тетігі құрылып, енгізіледі – Ұлттық біліктілік жүйесінің шеңберінде 151 кәсіптік стандарт пен модульдік білім беру бағдарламалары енгізіледі;


Болондық үрдіс орталығы құрылады;

бакалавриаттың білім беру бағдарламаларының құрылымында 12 жылдық білім беруді іске асыру шеңберінде жалпы білім беру пәндерінің циклы 25%-дан 15% дейін қысқартылады;

ЖОО-ғы тәрбие жұмыстарын күшейту арқылы жастардың бәсекелік артықшылықтарын қалыптастыруға ықпал етілетін болады;


     жемқорлық деңгейі айтарлықтай төмендейді;

ЖОО академиялық және басқарушылық қызметіндегі автономиялылығының ұстанымдары іске асырылады.

2015 жылға мұнай-газ, тауметаллургиясы, химия, машинажасау, агроөнеркәсіптік, фармациялық, құрылыс, ғарыш, жеңіл, туристік, энергетикалық, көлік салалары мен нақты біліктілік деңгейлері мен олардың сипаттамасын белгілей отырып, ұлттық біліктілік шектерінде 12 салалық біліктілік шектері әзірленеді. 

ЖОО әзірлеген білім беру бағдарламалары Ұлттық біліктілік жүйесінің талаптарына сәйкес келуі тиіс.

2016 жылдан бастап жеделдетілген индустриялдық-инновациялық дамудың салалық біліктілік шектерін әзрлеу жөніндегі жұмыстар жалғастырылады.  

Жоғары білім берудің сапасын бағалау жүйесінің жоғары тиімділігін қамтамасыз ету

Ұлттық аккредиттеу ұйымдары халықаралық аккредиттеу агенттіктерінің желісіне кіреді (РЕГИСТР).

2013 жылдан бастап Ұлттық аккредиттеу орталығы бәсекелік ортаға беріледі.

ЖОО-на халықаралық және ұлттық аккредиттеуден өтуге ынталандыру жүйесі жасалады.

2020 жылға дейін ЖОО-ның 100% міндетті ұлттық аккредиттеуден өтеді.

Халықаралық және ұлттық аккредиттеуден өткен ЖОО мемлекеттік аттестаттаудан босатылып, өз үлгісіндегі дипломдарын бере алады. ЖОО-ның 14% халықаралық мамандандырылан аккредиттеуден өтеді.   

Қазақстандық ЖОО-ның 65% халықаралық стандарттарға сәйкес тәуелсіз ұлттық институционалдық аккредиттеуден өтеді.   



Жетекші ЖОО-на шетелдік оқу кеңесшілері тартылады. 

Қазақстанның ЖОО-ы үздік әлемдік университеттер рейтингісінде аталатын болады. 

ЖОО-ның материалдық-техникалық базасының дамуын қамтамасыз ету

ЖОО-ның материалдық-техникалық және оқу-зертханалық базасы жақсартылады. 2013 жылдан бастап, материалдық-техникалық базасы нығайтылған ЖОО-ның үлесі жыл сайын 10% артады.

4 Орталық құрылады: әл-Фараби атындағы Қазақ ұлттық университетінің базасында Білім трансферті орталығы (жоғары ғылымдар мен инновациялар зонасы); Қарағанды мемлекеттік техникалық университетінің базасында Жұмысшы мамандықтар орталығы мен Дәнекерлеу орталығы; Қазақ ұлттық аграрлық университетінің базасында тамақ технологиялары жөніндегі шағын-цехы бар тамақ қауіпсіздігі орталығы.

2013 жылы Абылай хан атындағы Қазақ халықаралық қатынастар және әлем тілдері университетінің базасында Аудармашылар бюросы құрылады. 

ЖОО-ның кең жолқаты интернетке 100% қолжетімділігі қамтамасыз етіледі, университеттік порталдар құрылады (2015 жылға – ЖОО-ның 50%,                2020 жылға – 100%). ЖОО-ның техникалық дайындылығына орай ЖОО-ның Республикалық ЖООаралық электронды кітапханаға қосылуы жүзеге асырылады (2015 ж. -80%, 2020 ж.- 100%). 

Оқу-әдістемелік құралдарды әзірлеу мен оларды басып шығару, оқулықтарды мемлекеттік тілге аудару қамтамасыз етіледі.  

7 жатақхананы салу есебінен (Л. Гумилев атындағы Еуразия ұлттық  университеті, Қ. Сатпаев атындағы Қазақ ұлттық техникалық университеті, Абай атындағы Қазақ ұлттық педагогикалық университеті, Қазақ ұлттық  аграрлық университеті, Қарағанды мемлекеттік техникалық университеті,                Е. Бөкетов атындағы Қарағанды мемлекеттік университеті, М. Әуезов атындағы Оңтүстік Қазақстан университеті) мемлекеттік білім беру тапсырысы бойынша білім алушылардың жатақхана орындарымен қамтамасыз етілуі 70%-дан 80 % дейін артады.   

ЖОО-ның материалдық-техникалық базасын дамыту үшін әлеуметтік әріптестердің құралдары тартылатын болады. 

Білім және ғылымның ықпалдасуын қатамасыз ету, интеллектуалды меншік өнімдерін коммерциаландыру үшін жағдайлар жасау 

Елдің индустриялдық-инновациялық даму бағыттарын іске асыру үшін қызмет етіп отырған ЖОО-ның негізінде: 


      үш  бизнес-инкубатор:   2013 жылы – «Энергетика» бағыты бойынша 1;   2014 жылы – «Мұнай өңдеу және мұнау секторының инфрақұрылымы» бағыты бойынша 1; 2015 жылы – «Химия өнеркәсібі» бағыты бойынша 1; 


    үш  технопарк:   2013 жылы – «Металлургия және дайын металл өнімдерін өндіру» бағыты бойынша  1;  2014 жылы – «Машинажасау» бағыты бойынша 1;  2015 жылы – «Жеңіл өнеркәсібі» бағыты бойынша  1. 

           ғылыми ашуларды коммерцияландыру орталықтары – әл-Фараби атындағы Қазақ ұлттық университеті (2013 жыл),  С.Аманжолов атындағы Шығыс-Қазақстан мемлекеттік университеті (2014 жыл),  К.  Сәтпаев атындағы Қазақ ұлттық техникалық университеті (2015 жыл) ашылады.

           2015 жылдан бастап «Назарбаев Университеті» жоғары кәсіпті мамандар мен жас ғалымдарды дайындап шығарады. 


2016 жылдан:

          10-дар топына кіретін шетелдік ЖОО бірлесе отырып, білім беру бағдарламалары әзірленеді; 

 
жоғары технологиялық және ғылыми ауқымды өндірістерді құру үшін экономиканың басым салаларында ғылыми зерттеулер жүргізіледі; 


серіктес-университеттермен және шетелдік ғылыми орталықтармен кооперациялану жүзеге асырылады.

VI. Бағдарламаны іске асыру кезеңдері

Қазіргі заманауи жағдайларда стратегиялық ресурс адами капитал болып табылатын еңбек өнімділігі экономикалық гүлдену мен бәсекеге қабілеттіліктің ұзақ мерзімді негізіне айналуы тиіс. 

Сауатты адамдарсыз заманауи инфрақұрылымды дамыту, тиімді мемлекеттік аппаратты құру, қолайлы бизнес климатты қамтамасыз ету мүмкін емес. 

Саяси ерік пен мемлекеттің жан-жақты қолдауының болуы осы реформаларды жүргізу негізі болып табылады.

Бағдарлама екі кезеңде іске асырылады: 2011 – 2015 жывлдар мен  2016-2020 жылдар.

Бағдарламаны іске асырудың бірінші кезеңінде (2011 – 2015 жылдар) жекелеген бағыттар бойынша білім беруді дамытудың модельдерін әзірлеумен, оларды сынақтан өткізумен, сондай-ақ ауқымды қаута құрулар мен сынақтардың басталуымен байланысты жұмыстарды жүргізу көзделген.

Екінші кезеңде (2016 – 2020 жылдар) құрал-жабдықтарды сатып алуды, инвестицияларды (білім берудің материалдық инфрақұрылымын жаңарту және өзге көршығынды жұмыстар) көздейтін іс-шараларды жүзеге асыруға, сондай-ақ Бағдарламаның білім беру жүйесін дамыту міндеттерін шешуге бағытталған іс-шараларын әдістемелік, кадрлық, ақпараттық қамтамасыз етуге басымдық беріледі, алдыңғы кезеңдерде алынған нәтижелерді енгізуге және таратуға бағытталған іс-шараларды іске асыру қарастырылған.

Әрбір кезеңде жылдар бойынша Бағдарламаның іске асырылуын және бағдарламалық іс-шаралардың білім беру жүйесінің жай-күйіне әсерін сипаттайтын көрсеткіштерді өзгерту жоспарланған.

Күтілетін нәтижелер:

         2015 жылға дейін өтпелі кезең аяқталып, Қазақстанның білім беру жүйесі құрылымы, мазмұны, басқару тетіктері мен қаржыландыру дамыған елдер моделіне сәйкес келетін болады.

        Білім беру жүйесінің дамуы бойынша Қазақстан ТМД елдері арасынан басым шептерге ие болады.

         2020 жылға дейін білім беру жүйесі жоғары білім сапасы мен халықаралық индикаторлармен расталған адами капиталдың даму деңгейі түрінде нәтиже беретін болады.

Бағдарламаны іске асыру нәтижесінде 2020 жылға дейін мынадай әлеуметтік-экономикалық тиімділіктер қамтамасыз етіледі:

       1. Адами капитал сапасы мен еңбек ресурстарын пайдалану тиімділігінің артуына байланысты туындаған мемлекет экономикасының тиімділігінің және бәсекеге қабілеттілігінің артуы.

       2. Білімдерді жобалау, құру және реконструкциялаудың жаңа ұстанымдарын есепке ала отырып, білім беру ұйымдарының материалдық-техникалық базасын нығайту. Білім берудің ескірген және апатты нысандарын жою. Білім берудің технологиялық және әлеуметтік инфрақұрылымын жаңарту (асханалар мен спортзалдарды, автопарктерді, компьютерлік техниканы және т.б. жаңарту).

       3. Бюджет құралдарын пайдаланудың тиімділігін арттыру.

       4. Білім беру саласының қолжетімділігін, ашықтылығын, сапасын арттыру, корпоративтік басқару ұстанымдарын енгізу.

       5. Жаңа қаржы-экономикалық тетіктерін енгізу, орта, техникалық және кәсіптік білім беру ұйымдарын нормативтік-жанбасылық ұстанымдар негізінде, біліктілік арттыру жүйесін ваучерлік негізде қаржыландыру.

       6. Мектепке дейінгі тәрбие мен оқытудың вариативтік түрлерін енгізу, балалардың мектепке білім алуға деген жоарғы дайындылығын қалыптастыру, олардың ерте позитивтік әлеуметтенуін қамтамасыз ету.

       7. Бейіндік оқыту ұстанымдарына негізделген «Бейіндік мектеп» жоғарғы мектебінің моделін, оның ішінде оқушылардың жеке оқу траекториясын пайдалана отырып құру. 

       8. Оқушылардың барлық әлемдік білім берудегі ақпараттық ресурстарына  оn-line қолжетімділігін қамтамасыз ету.

      9. Білім беру сапасын бағалаудың облыстық жүйесін енгізу. 

      10. Мектепке дейінгі тәрбие мен оқытудың, даму мүмкіндігі шектеулі балалар мен ересектерге арналған мектептік және кәсіптік білім берудің тиісті деңгейін қамтамасыз ететін «инклюзивті» оқыту жүйесін құру.

      11. Жаңа фармациядағы мұғалімдердің қажетті санда және тиісті біліктілікте қалыптастыру. Білім беру қызметкерлері еңбегінің экономикалық және әлеуметтік ынталандыру жүйесін, елдегі орташа жалақы деңгейіне шығатын және жұмыс сапасын ынталандыратын оқытушылар жалақысының икемді жүйесін басымды енгізу. 

      12. Ішкі нарықтағы білім берудің салыстырмалы үлесін арттыру, елдің білім беру жүйесінің білім беру қызметтерін экспорттаудағы көлемі мен құрылымын ұлғайту.

      13. Еңбек нарыының сұраныстарына сәйкес келетін, азаматтардың кәсіби, қызмет жолдында және жеке өсуіне ықпал ететін үздіксіз кәсіптік білім берудің икемді жүйесін қалыптастыру. 

      14.Білім берудегі мемлекеттік-жеке әріптестікті енгізу. 

      15.Кәсіптік білім беру бағдарламаларының санын, сондай-ақ халықаралық аккредиттеуден өткен ЖОО-ның санын ұлғайту. 

VІI. Қажетті ресурстар

2011–2020 жж. білім беруге жұмсалатын бюджеттік шығындарды кезең-кезеңмен арттыру, 2020 жылға дейін олардың ЖІӨ үлесін дамыған елдердің орташа деңгейіне дейін өсуін қамтамасыз ету жоспарланған.

2000 жылдан бері жұмыскерлердің жалақысы 400% дейін өскеніне қарамастан, олардың деңгейі ең төменгілердің бірі ретінде қалып отыр. Балалар бақшасындаы тәрбиешінің орташа жалақысы 27 250 теңгені, мектеп мұғалімі мен кәсіптік лицейдің өндірістік оқыту ұстасының жалақысы 27 940 теңгені, колледж оқытушысыныкі – 37 2589 теңгені, жоғары оқу орны оқытушысының жалақысы 43 885 теңгені құрайды.

Білім беру саласында еңбек ақы төлеудің педагогикалық қызмет ерекшелігін ескеретін жаңа жүйесі енгізіледі және 2015 жылға дейін педагогтардың орташа жалақысы экономикадағы жалақының орташа деңгейіне жеткізіледі.

Шағын комплектілі ауыл мектептерінің педагогтарын қолдауға арналған шаралар жүйесі көзделуде.

Көзделіп отырған қаржы шығындары (капиталдық және ағымдық)

Қосымша шығындар құрылымында АКТ мен электронды оқулықтарды дамытуға арналған шығындар, педагогтар жалақысын экономикадағы орташа жалақыға жеткізу шығындары басым орын алады. 2015 жылға дейін шамамен 286 млрд. теңге қаржы қажет.

Жоғарғы мектептер мен 3 ауысымдық және апаттық мектептерді жою мақсатында 91 мектеп салу көзделген.

4 жоғары мектептің базасында (Астана, Алматы ққ., Оңтүстік Қазақстан және Қостанай облыстары) жалпы орта мектепті жанбасылық қаржыландыру жүйесін сынақтан өткізу қарастырылуда, ол өз кезегінде 377 млн.теңгені қажет етеді. 

Конкурстық негізде жеке меншік мектептер ішінен немесе ЖОО жанынан жанбасылық қаржыландыру тетіктерін, қаржылық тәуелсіздік, қамқоршылық кеңестерді және т.б. пысықтау үшін пилоттық мектептер іріктеледі.

Бағдарламаның бірінші кезеңін іске асыру үшін 3 846 920 млн. теңге қажет етіледі (қосымша шығындар – 457 876 млн. теңге), оның ішінде:

 
республиканского бюджет құралдарынан – 3 762 641 млн.теңге, оның ішінде қосымша - 419 436 млн.теңге

жергілікті бюджеттерден – 84 2789 млн.теңге, оның ішінде қосымша - 30 955 млн.теңге.

